
Për të plotësuar priteret e NATO-s, Buxheti i Mbrojtjes duhet të shkojë në 
1,75% të PBB në vitin 2022, 1,85% në vitin 2023 dhe 2% në vitin 2024

Ditën e merkure, datë 11 nëntor, anija 
e FD, P-110, “Shqypnia”, zhvilloi një 

operacion shpëtimi në rajonin 20 milje në 
jugperëndim të portit të Shëngjinit. Me 
marrjen e sinjalit se një mjet peshkimi me 
emrin “Kristiani” kërkonte ndihmë urgjente, 
efektivi i motovedetës “Shqypnia” së bashku 
me anije të tjera që ndodheshin në rajon, 
bënë të mundur gjetjen...

Buxheti për mbrojtjen 2021, 1,5% e 
Prodhimit të Brëndshëm Bruto (PBB)

FA, e angazhuar nga Ngushtica e Hormuzit, deri tek KFOR dhe Sudanin e Jugut

Prokurimet: Ripërtëritja e kontratave 
nuk duhet të jetë më e gjatë se 5 vjet

Në kujdesin e Gardës së New Jersey: 
 Përfundon Kursi EOD, çertifikohen 9 kursantë

Konferencan vjetore e Rigës-Letoni

Lufta me COViD-19

Mjekët e Forcave të Armatosura janë prej 
kohësh në frontin e parë të luftës me 

pandeminë e COVID-19.  Në shenjë mirënjohje 
e falënderimi për kontributin e tyre, ministrja 
e Mbrojtjes Olta Xhaçka ka publikuar ditën e 
mërkurë më 18 nëntor 2020,  foto nga puna e 
përditshme e mjekëve në shërbim të efektivëve 

të FA, familjeve të tyre, por edhe qytetarëve.
“Të palodhur, të përkushtuar, në front të parë të 
luftës me COVID -19 por edhe të çdo shërbimi 
shëndetësor për komunitetin. Mirënjohje e 
respekt për të gjitha bluzat e bardha të Forcave 
tona të Armatosura, të cilët janë shtylla e fortë 
e mbështetjes për çdo efektiv...

Xhaçka: Mjekët e Forcave të Armatosura në frontin e parë të shërbimit

Nga data 30 shtator deri më 5 nëntor, në 
bazën e trajnimeve ndërkombëtare Ho-

henfles, Gjermani u zhvillua stërvitja “KFOR-
28”. Vendi ynë në këtë stërvitje u përfaqësua 
me 99 efektivë të Kompanisë III të Batalionit II 
të Këmbësorisë (b2k). Në këtë stërvitje morën 
pjesë 6 shtete: Shqipëri, SHBA...

Hohenfles, Gjermani/ 
Kompania III-të e Këmbësorisë 
në stërvitjen “KFOR -28”

Baza e trajnimeve ndërkombëtare 

Forca Detare 
Shpëtohet anija e 
peshkimit “Kristiani”             
në Shëngjin

faqe 5»

Shkolla e Rojës Bregdetare, 
në Virxhinia të SHBA

Lejtnant Andi Gjeçi, 
përfundon Kursin 
Ndërkombëtar të 

Oficerit të Detarisë

 Stoltenberg: të punojmë 
së bashku për zgjidhje 
të përbashkëta

faqe 8»

Baza e trajnimeve ndërkomBëtare HoHenfles, Gjermani 

Kompania III-të e Këmbësorisë 
në stërvitjen “KFOR -28”

Në këtë stërvitje morën pjesë 6 shtete: Shqipëri, SHBA, Kosovë, 
Moldavi, Maqedoni e Veriut dhe Itali

Nga data 30 shtator deri 
më 5 nëntor, në bazën 
e trajnimeve ndërkom-
bëtare Hohenfles, Gjer-

mani u zhvillua stërvitja “KFOR-28”. 
Vendi ynë në këtë stërvitje u përfaqë-
sua me 99 efektivë të Kompanisë III 
të Batalionit II të Këmbësorisë (b2k). 
Në këtë stërvitje morën pjesë 6 shtete: 
Shqipëri, SHBA, Kosovë, Moldavi, 
Maqedoni e Veriut dhe Itali. 

“Rreth 100 efektivë të Batalionit 
të Dytë të Këmbësorisë u stërvitën 
për më shumë se 1 muaj në Hohenfels 
të Gjermanisë me kolegët e tyre nga 
SHBA, Republika e Kosovës, Italia, 
Maqedonia e Veriut dhe Moldavia. 
Stërvitja KFOR-28 rrit ndërvepruesh-
mërinë e vendeve aleate dhe partnere 
gjatë operacioneve të paqes, duke 
testuar kryesisht patrullimin përgjatë 
kufirit, patrullimin me mjete, pikat e 
vrojtimit dhe kontrollin e turmave”, 
shkruan ministrja Xhacka në face-
book.

Qëllimi i kësaj stërvitje ishte 
bashkëpunimi në zona operacionale 
gjithëpërfshirëse si dhe bashkëpunimi 
midis shteteve në kuadër të Opera-
cioneve të Mbështetjes së Paqes.

“KFOR-28” bazohet në mjedisin 
e operacioneve aktuale dhe është i 
dizenjuar për të përgatitur njësitë për 
Operacione në Mbështetje të Paqes 
si dhe në mbështetje të autoriteteve 
civile. Trajnimi gjithashtu synon 
rritjen e ndërveprimit të trupave 
gjatë stërvitjes për Operacionet e 
Mbështetjes së Paqes dhe praktikimin 
e proçedurave standarde të drejtimit 
të trupave.

“KFOR 28” ofron informacione 
paraprake dhe të mjaftueshme lidhur 
me mjedisin operacional, situatën 
sociale, politike, ushtarake dhe eko-
nomike në vend. Përveç aspektit të pl-
anifikimit trajnon të gjithë personelin 
në aspektin fizik, mental dhe taktik. 

Qëllim i këtij ushtrimi është ngritja e 
profesionalizmit të njësisë së MKAB-
së, përgatitja e tyre për të vepruar 
dhe punuar në mjedis të kombinuar 
shumëkombësh si dhe shkëmbimi i 
përvojave. Ky ushtrim është vlerësues 
për trupat para zbarkimit për mision, 
përkatësisht me fokus kryesor situatën 
aktuale në territorin e Kosovës.

Temat kryesore të cilat u zhvil-
luan duke respektuar të gjitha masat 
protokollare për mbrojtjen nga virusi 
COVID-19 ishin: patrullë e kufirit, 
patrullë me mjete, pikë vrojtimi, dhe 
kontroll turme.  “KFOR - 28” rriti më 
tepër aftësitë individuale ndërvepruese 
të ushtarakëve shqiptarë në mjediset 
multinacionale duke rritur njëkohësisht 
edhe aftësitë profesionale të personelit 
drejtues officer dhe nënoficer.

Buxheti për mbrojtjen 2021, 1,5% e 
Prodhimit të Brëndshëm Bruto (PBB)

FA, e angazhuar nga Ngushtica e Hormuzit, deri tek KFOR dhe Sudanin e Jugut

Kuvendi i Shqiperise ka mi-
ratuar me 16 nentor 2020, 
në seancën plenare,  me 84 
vota pro, ligjin për buxhe-

tin e vitit 2021. Buxheti i Ministrise së 
Mbrojtjes për vitin 2021 vazhdon të jetë 
me trend rrits duke treguar angaxhimin 
e vendit tonë për të plotësuar kriteret 
e vendosura nga NATO për të gjitha 
vendet antare të saj, ku në vitin 2024 
ai duhet të zeje 2 përqind të Prodhimit 
të Brëndshëm Bruto të vendit. 

Kështu në vitin 2020 buxheti i 
mbrojtjes ishte 1,46% e Produktit të 
Brendshëm Bruto (PBB), për vitin 
2021 buxheti shkon në 1,5% të PBB. 
Ky është një fakt domethënës, pasi kjo 
rritje është në përputhje të plotë me ob-
jektivat dhe angazhimet që qeveria jonë 
ka marrë përpara aleatëve tanë-NATO 
në Samitin e Uellsit; angazhime, sipas 
të cilave Buxheti i Mbrojtjes duhet të 
shkojë në 1,75% të PBB në vitin 2022 
dhe 1,85% në vitin 2023 dhe 2% në 
vitin 2024. Kurse në terma financiarë, 
buxheti i vitit 2021 ka një rritje me rreth 
2,7 miliard lek ose 11,8% krahasuar me 
planin e vitit 2020.

“Buxheti i Mbrojtjes do të përdoret 
për mbështetjen e programeve të mbro-
jtjes të parashikuara për vitet 2021-2023 
siç janë mbështetja për personelin, 
operacionet brenda dhe jashtë vendit 
dhe emergjencat civile, stërvitjet, 
arsimi, angazhimet ndërkombëtare, e 
padyshim procesi i modernizimit të FA 
dhe përmirësimit të infrastructures”, 
ka deklaruar ministrja Xhacka, në 
mbrojtjen e këtij buxheti në parlament.

Buxheti i Mbrojtjes do të përdoret 
për mbështetjen e programeve të mbro-
jtjes të parashikuara për vitet 2021-2023 
siç janë mbështetja për personelin, op-
eracionet brenda dhe jashtë vendit dhe 
emergjencat civile, stërvitjet, arsimi, 
angazhimet ndërkombëtare, e padyshim 
procesi i modernizimit të FA dhe për-
mirësimit të infrastrukturës. 

Do të vazhdojnë misionet në Af-
ganistanin në Operacionin e NATO 
“Resolute Support Mission”; në mis-
ionin “ALTHEA” në Bosnje-Herce-
govine; në misionin KFOR të NATO-s 
në Kosovë; në operacionin ushtarak të 
NATO-s “Enhanced Forward Pres-
ence-eFP” në Letoni, në misionin në 

Për të plotësuar priteret e NATO-s, Buxheti i Mbrojtjes duhet të shkojë 
në 1,75% të PBB në vitin 2022, 1,85% në vitin 2023 dhe 2% në vitin 2024

OKB në Sudanin e Jugut, por edhe 
në dislokime të reja, si në Misionin e 
NATO në Irak (kjo në kuadër të Kartës 
së Adriatikut), apo dhe në Ngushticën 
e Hormuzit në krah të Shteteve të 
Bashkuara të Amerikës, angazhim i 
cili është marrë, por pritet përfundimi 
i paketës ligjore. 

Duhet të përmëndim edhe për-
faqësitë ushtarake (atashetë ushtarake) 
në disa vende antare të NATO-s si 
SHBA, Francë, Britani, Gjermani, 
Turqi, etj. shtabet dhe aktivitetet me 
NATO (Bruksel, Moins) duke siguruar 
mbështetjen e personelit ushtarak e civil 
të angazhuar në shtabet e NATO, për-
faqësitë ushtarake, atashetë ushtarakë 
dhe strukturat ushtarake rajonale.

Ne jemi pjesëmarrës në iniciativat 
e sigurisë rajonale dhe që prej vitit 
2019 ne kemi marrë drejtimin e disa 
prej tyre, gjë e cila kërkon natyr-
isht mbështetje me fonde buxhetore.  

Konkretisht, kemi marrë drejtimin e 
Ministerialit të Mbrojtjes së Evropës 
Juglindore dhe të Sekretariatit të tij, si 
dhe të Qendrës për Bashkëpunim dhe 
Siguri.  Në aspektin e stërvitjes, në ven-

din tone do te zhvillohet stërvitja më të 
mëdha që ështe zhvilluar ndonjëherë në 
Shqipëri. Stërvitja “Defender-2021”, 
një stërvitje dypalëshe me SHBA është 
e para e këtij lloji në vendin tone ku 

do të marrin pjesë mbi 8.000 trupa 
amerikane që do të dislokohen në disa 
rajone të vendit dhe në disa reparte 
të Forcave tona të Armatosura. Nga 
ana tjetër trupat tona ushtarake marrin 
pjesë në disa strëvitje ndërkombëtare që 
zhvillohen në vende të tjera, me kostot  
e tyre financiare, pjesë e buxhetit 2021. 

Por impaktin më të madh në bux-
hetin e mbrojtjes e kanë projektet e 
modernizimit, plot 79.5% e shpenzi-
meve kapitale. 

Në këtë kontekst këtë vit do të kemi 
një risi të shtuar, atë të pjesëmarrjes 
së gjigandit të industrisë ushtarake 
amerikane Lockeed Martin si në 
Sistemin e Mirëmbajtjes së Vëzhgi-
mit të Hapësirës Detare dhe atë të 
implementimit të Radarit të Midës për 
Forcën Ajrore. Pjesë e modernizimit 
janë edhe ndërhyrjet në infrastrukturë 
për të krijuar kushte optimale pune për 
ushtarakët, e padyshim edhe mbështetja 
e projektit të garantuar nga NATO për 
ringritjen e Bazës Ajrore të Kuçovës. 
Kurse si pjesë e trajtimit financiar është 
edhe rikthimi i kompensimit të ushqimit 
për mbi 4 mijë efektivë të FA që u hoq 
në fillim të vitit 2013.

Mjekët e Forcave të Armatosura janë prej kohësh në 

frontin e parë të luftës me pandeminë e COVID-19.  

Në shenjë mirënjohje e falënderimi për kontributin 

e tyre, ministrja e Mbrojtjes Olta Xhaçka ka publikuar ditën 

e mërkurë më 18 nëntor 2020,  foto nga puna e përditshme e 

mjekëve në shërbim të efektivëve të FA, familjeve të tyre, por 

edhe qytetarëve.

“Të palodhur, të përkushtuar, në front të parë të luftës me 

COVID -19 por edhe të çdo shërbimi shëndetësor për komunite-

tin. Mirënjohje e respekt për të gjitha bluzat e bardha të Forcave 

tona të Armatosura, të cilët janë shtylla e fortë e mbështetjes për 

çdo efektiv të FA e familjeve të tyre, por edhe për çdo qytetar 

të vendit tonë në këto kohë të vështira”, shprehet në një postim 

në rrjetin social facebook ministrja e Mbrojtjes, Olta Xhaçka.

Xhaçka: Mjekët e Forcave të Armatosura në frontin e parë të shërbimit
Lufta mE COVID-19

Ditën e merkure, datë 

11 nëntor, anija e 

FD, P-110, “Shqyp-

nia”, zhvilloi një operacion 

shpëtimi në rajonin 20 milje 

në jugperëndim të portit të 

Shëngjinit. Me marrjen e sin-

jalit se një mjet peshkimi me 

emrin “Kristiani” kërkonte ndi-

hmë urgjente, efektivi i moto-

vedetës “Shqypnia” së bashku 

me anije të tjera që ndodheshin 

në rajon, bënë të mundur 

gjetjen e mjetit dhe çuarjen e 

saj në portin e Shëngjinit.  Op-

eracioni u drejtua nga personeli 

përgjegjës i FD në bashkëpun-

im me QNOD.

forca detare 

Shpëtohet anija e peshkimit 
“Kristiani” në Shëngjin

Më datë 11 nëntor 2020, 
Këshilli i Ministrave ka 
miratuar vedimin “Për 
kalimin, në pronësi të 

Bashkisë Korçë, të një sipërfaqeje trualli 
funksional e të një objekti, në admin-
istrim të Ministrisë së Mbrojtjes, brënda  
teritorit të pronës Nr.1211, me emërtim 
“Ish-batalion AT” me vendndodhje në 
Dardhë, Korçë, dhe për një ndryshim 
në vendimin Nr.515, datë 18.7. 2003, 
e Keshillit të Ministrave “Për miratimin 
e listes së inventarit të pronave të pu-
luajtshme shtetërore, të cilat i kalojnë 
në përgjegjësi  administrimi Ministrisë 
së Mbrojtjes, të ndryshuar” vendosi 
kalimin, në pronësi të Bashkisë Korçë, 
të një sipërfaqeje trualli funksional 
dhe të një objekti, në administrim të 
Ministrisë së Mbrojtjes, me sipërfaqe 
të përgjithshme prej 1 812 (një mijë 
e tetëqind e dymbëdhjetë) m², nga 
trualli funksional i pronës nr.1211, 
me emërtim “Ish-batalion AT”, me 
vendndodhje në Dardhë, Korçë, sipas 
planvendosjes që i bashkëlidhet këtij 
vendimi dhe është pjesë përbërëse 
e tij, për ta përdorur për ndërtim 
rruge publike, për zhvillimin e projektit 
“Ndërhyrje për përmirësimin e segmen-
tit rrugor Boboshticë – Dardhë”.

Bashkisë Korçë i ndalohet të ndry-
shojë destinacionin e përdorimit të 
sipërfaqes së pronës, të përcaktuar në 
pikën 1, të këtij vendimi, ta tjetërsojë 
ose t’ua japë atë në përdorim të tretëve.

Për sigurinë dhe ruajtjen e pronës, 
para fillimit të punimeve, Bashkia 
Korçë të ndërtojë rrethimin në kufijtë e 
rinj të pronës dhe çdo element që lidhet 
me rrethimin, duke i kthyer në gjendjen 
e tyre të mëparshme, të kryejë zhven-
dosjen e rrjeteve inxhinierike që prek 
gjurma e sipërfaqes së pronës, e cila 
i kalon në pronësi, sipas parametrave 
dhe kushteve teknike, e për këtë të har-
tohet aktmarrëveshje ndërmjet Bashkisë 
Korçë dhe Ministrisë së Mbrojtjes, të 
përfaqësuar nga Shtabi i Përgjithshëm 
i Forcave të Armatosura dhe Komanda 
Mbështetëse.

Në listën e inventarit të pronave të 
paluajtshme shtetërore, bashkëlidhur 
vendimit nr.515, datë 18.7.2003, të 
Këshillit të Ministrave, “Për miratimin 

BëHet fjalë për 1.812 (një mijë e tetëqind e dymBëdHjetë) m²

“Ish-batalion AT” në Dardhë 
kalon në pronësi të Bashkisë Korçë

e listës së inventarit të pronave të palu-
ajtshme shtetërore, të cilat i kalojnë në 
përgjegjësi administrimi Ministrisë së 
Mbrojtjes”, të ndryshuar, të hiqet 
sipërfaqja prej 1 812 (një mijë e 
tetëqind e dymbëdhjetë) m² nga 
trualli funksional i pronës nr.1211, 
me emërtim “Ish-batalion AT”, me 
vendndodhje në Dardhë, Korçë, 
sipas planvendosjes, dhe përmasat 
e kësaj prone të zëvendësohen me 
përmasat e përcaktuara në formu-
larin standard të inventarizimit e 
në planvendosjen që i bashkëlidhen 
këtij vendimi. Ngarkohen ministri 
i Mbrojtjes, kryetari i Bashkisë 
Korçë dhe Agjencia Shtetërore e 
Kadastrës për ndjekjen e zbatimin 
e këtij vendimi. Ky vendim hyn në 
fuqi pas botimit në “Fletoren zyrtare”.

Në mjediset  e Qendrës Stërvi tore të Komandës 
Mbështetëse u zhvillua ceremonia e përfundimit të 
Kursit EOD (Explosive Ordnance Disposal) Niveli II.

Të pranishëm në këtë ceremoni ishin komandanti i Koman-
dës Mbështetëse, gjeneral brigade Ndriçim Sallaku, pjesëtarë 
nga Shtabi i Komandës Mbështetëse si dhe komandantët e 
strukturave të saj.

Në fjalën përshëndetëse komandanti i Komandës Mbështetëse, 
gjeneral brigade Ndriçim Sallaku, falënderoi nëntë kursantët 
për rezultatet e arritura dhe instruktorët e tyre ndër të cilët dy 

ishin ekspertë të Gardës së New Jersey. “Me ndihmën e këtyre 
kurseve kapaciteti EOD do të zhvillohet dhe rritet më shumë në 
të ardhmen për të kontribuar deri në nivel rajonal.” - u shpreh 
gjeneral brigade Sallaku.

Ky kurs shërben një kohësisht edhe për zgjidhjen e 
detyrave të ndryshme EOD brenda dhe jashtë vendit si në 
operacione luftarake ashtu edhe në ato joluftarake”. Në 
përfundim të ceremonisë u shpërndanë certifikatat për të 
gjithë kursantët.  Në kurs morrën pjesë 9 vetë, kryesisht 
nga Batalioni i Xhenios.

Në kujdesin e Gardës së New Jersey:  Përfundon Kursi EOD, çertifikohen 9 kursantë
Me ndihmën e këtyre kurseve kapaciteti EOD do të zhvillohet dhe rritet më shumë në të ardhmen për të kontribuar deri në nivel rajonal

QeNDRa StëRvitoRe e KomaNDëS mBëSHtetëSe

Kualifikimi i ushtarakëve 
shqiptarë në Akademitë e 
vendeve të NATOs, një 
investim dhe garanci për 

një Forcë të Armatosur me lidership 
Euro-Atlantik.

Bashkëpunimi ushtarak në fushën 
e arsimimit me SHBA, por jo vetëm, 
vijon të furnizojë Forcën e Armatosur 
me drejtues oficer e nën/oficer të një 
niveli të lartë. 

Çdo vit janë me dhjetëra ushtarakë 
të të gjitha niveleve që kualifikohen në 
Akademitë dhe shkollat ushtarake më 
të mira të SHBA-së. 

I diplomuari më i fundit është lejt-
nant Andi Gjeçi, i cili sapo përfundoi 
me sukses Kursin Ndërkombëtar të 
Oficerit të Detarisë, në Shkollën e 
Rojës Bregdetare, në Virxhinia të 
SHBA dhe u specializua në fushat si 
kërkim-shpëtimi në det, bordingu, 
siguria detare, ligjshmëria në det, 
lidershipi dhe menaxhimi.

Kualifikime të tilla janë një kërkesë 
për Forcën tonë Detare, ku kontributi i 
ardhshëm i lejtnant Gjeçi do të jetë një 
vlerë e shtuar për trajnimin e detarëve 
drejtues, në përmbushje të misionit të 
njësive detare.

Lejtnant Andi Gjeçi, përfundon Kursin 
Ndërkombëtar të Oficerit të Detarisë

Shkolla e Rojës Bregdetare, në Virxhinia të SHBA

Më 18.11.2020 është shpallur 
vend i lirë pune, specialist 
pikture, Rep.Usht. Nr.6004, 

QKMBMFA-Tiranë dhe mbydhja e ap-
likimit është data 21.11.2020. Konkre-
tisht, pozicioni i punës: specialist 
pikture, në Sektorin e Aktiviteterve 
Sportive, në QKMB dhe Muzeu i 
FA.  Kodi i pozicionit: N/A. Reparti/
Institucioni: Reparti Ushtarak Nr.6004, 
QKMB dhe Muzeu i FA. Paga: VKM 
nr.187, datë 08.03.2017, i ndryshuar. 
Lloji i kontratës së punës: pa afat. 

Mënyra e aplikimit: 

Për të aplikuar kandidatët duhet të 
plotësojnë formularin e aplikimit, të cilin 
do ta gjejnë në faqen e internetit të Min-
istrisë së Mbrojtjes, në adresën www.
mod.gov.al. Formulari pasi plotëso-
het, së bashku me dokumentacionin 
përkatës,do të dërgohet në: Drejtorinë e 
Miradministrimit të Burimeve Njerëzore 
dhe Shërbimeve Ministria e Mbrojtjes, 
Rruga e Dibrës.

Dokumentet e aplikimit:

Aplikantët duhet të paraqesin doku-
mentet e mëposhtme: kërkesën; formu-
larin e aplikimit; fotokopje të kartës së 
identitetit; diplomën e shkollës së lartë 
të noterizuar sëbashku me listë notash; 
fotokopje të patentës nëse ka; dëshmi 
profesioni nëse ka; certifikatë ose dëshmi 
të gjuhëve të huaja, raport mjekësor; 
fotografi me përmasa 4x6, 2 copë dhe 
9x12 2 copë;  dëshmi penaliteti; vërtetim 
nga gjykata; vërtetim nga prokuroria; 
librezë pune; jetëshkrimin (CV), letër 
motivimi, formularin e vetëdeklarimit, i 
cili gjendet në faqen e internetit të MM-
së në adresën elektronike www.mod.
gov.al.(linku: Baza ligjore/Akte ligjore/ 
Integriteti i personave që ushtrojnë funk-
sione publike/formulari i vetdeklarimit).

Kërkesat e përgjithshme 
të pozicionit të punës: 

Aolikanti të ketë shtetësinë shqip-
tare; të jetë jo më pak se 18 vjeç; të 

gëzojë zotësi të plotë për të vepruar; të 
plotësojë kërkesat për llojin dhe nivelin 
arsimor, si dhe të zotërojë aftësitë pro-
fesionale të domosdoshme, për vendin 
përkatës të punës, sipas kritereve të 
miratuara; të jetë i aftë për punë nga 
ana shëndetësore; të mos jetë i/e dënuar 
me burg me vendim gjykate të formës 
së prerë për kryerje të një krimi; të 
mos jetë marrë masa disiplinore me 
largim nga puna, brenda 1 viti nga data 
e aplikimit.

Kërkesat specifike 
të pozicionit të punës: 

Grada/Titulli-Civil/Specialist, Ar-
simi-Akademia e Arteve. Kualifikimi-
Bachelor/Master. Trajnimi-trajnim 
në fushën e kërkuar. Eksperienca në 
Punë-të ketë eksperiencë pune mbi 3 
vjet. Gjuha e huaj- e preferuar anglisht. 
Kërkesa të tjera specifike-të ketë njohuri 
të mira ne fushën e kerkuar. Niveli i 
certifikatës së sigurisë-N/A.

Përshkrimi i punës: 

Përgjigjet për evidentimin dhe 
dhënien e ndihmës në formimin e 
artistëve të rinj në fushën e artit 
pamor. Detyrat kryesore: Meret me 
evidentimin dhe dhënien e ndihmës në 
formimin e artistëve të rinj në fushën e 
artit pamor. Organizon ekspozita per-
sonale, kolektive, aktivitete lokale dhe 
kombëtare me artistët e rinj. Pregatit 
materiale promovuese të aktiviteteve 
të ndryshme nga Drejtoria e QKMB 
dhe Muzeut të FA. Pregatit edukimin 
profesional të fëmijëve me prirje në 

pikturë. Bashkëpunon me strukturat e 
karakterit kulturor ose rekreacional në 
Ministrinë e Mbrojtjes dhe Shtabin e 
Përgjithshëm të FA.

Procedura e përzgjedhjes 
së kandidatëve:

Përzgjedhja e kandidatëve do të 
bëhet nga një komision vlerësimi i 
përbërë nga 3 (tre) veta. Procedura e 
përzgjedhjes së kandidatëve përfshin: 
përzgjedhjen paraprake; vlerësimin 
e dokumenteve të kandidatëve, që 
konsiston në vlerësimin e arsimimit, 
të eksperiencës e të trajnimeve, të lid-
hura me fushën përkatëse; intervistën e 
strukturuar me gojë, e cila do te behet 
ONLINE. 

Përzgjedhja paraprake e kandi-
daturave do të realizohet nga Drejto-
ria e Miradministrimit të Burimeve 
Njerëzore në Ministrinë e Mbrojtjes, 
mbi bazën e dokumentacionit të paraqi-
tur nga kandidatët. Njësia e Burimeve 
Njerëzore verifikon dokumentacionin 
e aplikantëve, nëse ai është i plotë dhe 
i saktë, si dhe plotësimin e kërkesave 
të pozicionit të punës nga ana e tyre 
dhe përcakton kandidatët që plotësojnë 
kërkesat e pozicionit. Vetëm kandidatët 
që plotësojnë kërkesat e pozicionit do 
të njoftohen për vazhdimin e mëtejshëm 
të konkurimit. 

Konkurimi me kandidatët që plotë-
sonë kerkesat e pozicionit të punës 
përfshin: vlerësimin e dokumenteve të 
kandidatëve (vlerësimin e arsimimit/
kualifikimit, vlerësimin e trajnimit dhe 
vlerësimin e eksperiencës të lidhura me 
fushën përkatëse; intervistën e struk-

turuar me gojë. Vlerësimi i tyre do të 
bëhet nga komisioni përkatës. Totali 
i pikëve të vlerësimit të kandidatëve 
është 100 (njëqind), të cilat ndahen: 40 
pikë, për vlerësimin e dokumenteve të 
kandidatëve; 60 pikë, për intervistën e 
strukturuar me gojë.

Vlerësimi i dokumenteve 
të kandidatëve përfshin: 

Vlerësimin e jetëshkrimit (CV); 
vlerësimin e kualifikimeve akademike, 
profesionale dhe teknike; vlerësimin e 
trajnimeve; vlerësimin e eksperiencave 
të ngjashme të punës. Pikët totale të 
vlerësimit të dokumenteve ndahen, si 
më poshtë: jetëshkrimi, 5 pikë;  ar-
simimi/kualifikimi, 15 pikë; trajnimi, 
5 pikë; eksperienca/përvoja në punë, 
15 pikë. Intervista e cila do te behet 
ONLINE, zhvillohet me gojë me të 
gjithë kandidatët që janë përzgjedhur 
gjatë fazës së përzgjedhjes paraprake. 
Qëllimi i intervistës është të verifikojë 
aftësitë, motivacionin dhe aspiratat e 
çdo kandidati, si dhe përputhshmërinë 
e profilit profesional të kandidatit me 
pozicionin që do të mbulojë. Intervista 
zhvillohet e strukturuar me qëllim që 
të sigurojë informacion të saktë rreth 
profilit profesional të kandidatëve. Ajo 
strukturohet në varësi të pozicionit që 
punonjësi do të mbulojë dhe eksperi-
encës. Gjatë intervistës kandidatit i dre-
jtohen disa pyetje nga anëtarët e komis-
ionit, përgjigjet e të cilave vlerësohen 
me pikë. Çdo pyetje ka një sasi të 
caktuara pikësh, të cilat vlerësohen në 
varësi të përgjigjes. Në total intervista 
ka 60 pikë. Në mbyllje të procesit të 

vlerësimit, tre kandidatët që kanë 
marrë më shumë pikë i paraqiten au-
toriteteve vendimarrëse për miratimin 
e kandidatit më të përshtatshëm për 
mbulimin e pozicionit të shpallur. Me 
emërimin në pozicionin e punës do të 
lidhet kontrata individuale e punës.

***
Plotësimi i formularit të apli-

kimit për punë duhet të shoqërohet 
nga firma e aplikantit se “të dhënat 
janë të vërteta” dhe “nëse merrem 
në punë dhe vërtetohet e kundërta, 
pranoj prishjen e kontratës së punës 
pa paralajmërim dhe dëmshpërblim” 
apo “deklaroj se e kam të qartë dhe 
jam në dijeni të së drejtës time për të 
kërkuar me shkrim konfirmimin që 
të dhënat e mia do të përdoren vetem 
për qëllime seleksionimi për punësim 
pranë FA-së”.

Vetëm kandidatët e përzgjedhur 
do të njoftohen për intervistën. Në 
rastin e përzgjedhjes së kandidatit, 
aplikimi dhe të gjithë dokumentat 
shoqëruese mbeten në pronësi e 
FA-së. dhe nuk mund të kthehen. 
Në rast se kandidati nuk përzgjidhet 
për vendin e lië për të cilin aplikon, 
Forcat e Armatosura  nuk do të 
ruajë të dhënat nga aplikimi apo 
dokumente të tjerë shoqërues dhe 
ky aplikim nuk do të konsiderohet 
për vende e lira që do shpallen 
në të ardhmen. Në këtë rast, çdo 
aplikant që nuk është përzgjedhur, 
ka të drejtë të tërheqë të dhënat e tij 
personale brenda një periudhe kohore 
prej 1 muaji nga afati i shpallur për 
përzgjedhjen e kandidatit për punë.

sHpallje vend i lirë pune

Specialist pikture, 
Rep. Usht. Nr.6004, QKMBMFA

Mbydhja e aplikimit për Specialist pikture, Rep.Usht. Nr.6004, QKMBMFA është data 21.11.2020

( Vijon nga numri i kaluar)

Neni 27 
Dialogu konkurrues 

1. Kur kontratat janë veçanërisht 
komplekse dhe kur autoritetet kontrak-
tore mendojnë se përdorimi i procedurës 
së kufizuar apo procedurës me negocim, 
me shpallje paraprake të njoftimit të 
kontratës nuk mundësojnë prokurimin, 
ato mund të përdorin dialogun konkur-
rues dhe duhet të justifikojnë përdorimin 
e kësaj procedure. Kriteri i vetëm për 
lidhjen e kontratës është oferta eko-
nomikisht më e favorshme. 

2. Autoritetet kontraktore bëjnë 
shpalljen e njoftimit të kontratës ku 
përcaktohen nevojat dhe kërkesat e tyre.  

3. Autoritetet kontraktore hyjnë në 
dialog me kandidatët e përzgjedhur, me 
qëllim identifikimin dhe përcaktimin e 
mjeteve që plotësojnë më së miri nevojat 
e tyre. Gjatë këtij dialogu ato mund të 
diskutojnë me kandidatët e përzgjedhur 
të gjitha aspektet e kontratës. Autoritetet 
kontraktore duhet të garantojë trajtim 
të barabartë për të gjithë ofertuesit. 
Nuk duhet të bëhet i njohur asnjë in-
formacion diskriminues apo që u sjell 
avantazhe disa ofertuesve ndaj të tjerëve. 
Autoritetet kontraktore nuk duhet t’u 
tregojnë pjesëmarrësve të tjerë, pa mi-
ratimin paraprak të kandidatit, zgjidhjet 
e propozuara ose informacione të tjera 
konfidenciale, të dhëna nga ky kandidat 
gjatë dialogut. 

4. Autoritetet kontraktore mund të 
marrin masa që procedura të kryhet në 
faza të ndryshme, duke zbatuar kriteret 
e vlerësimit, të shpallura në njoftimin 
e kontratës apo në specifikime, për 
reduktimin e numrit të zgjidhjeve që do 
të diskutohen gjatë dialogut. Kjo alter-
nativë, nëse përdoret, duhet të përfshihet 
te njoftimi ose te specifikimet. 

5. Autoritetet kontraktore vazhdo-
jnë dialogun deri kur të identifikojnë 
zgjidhjen ose zgjidhjet, nëse është e 
nevojshme pas krahasimit të tyre, të cilat 
përmbushin nevojat e tyre. 

6. Autoritetet kontraktore, pasi 
deklarojnë se dialogu është mbyllur dhe 
kanë njoftuar të gjithë pjesëmarrësit, 
u kërkojnë atyre të paraqesin ofertën 
përfundimtare, bazuar në zgjidhjen ose 
zgjidhjet që janë paraqitur e specifikuar 
gjatë dialogut. Këto oferta përmbajnë 
të gjitha elementet e kërkuara dhe të 
nevojshme për zbatimin e kontratës. 
Këto oferta mund të përmbajnë sqarime, 
specifikime dhe përshtatje që plotëso-
jnë kërkesat e autoritetit kontraktor. 
Megjithatë, këto sqarime, specifikime 
apo përshtatje ose të dhëna shtesë nuk 
duhet të jenë të tilla sa të ndryshojnë 
tiparet themelore të ofertës apo tenderit, 
sepse ato mund të prishin konkurrencën 
ose të jenë diskriminuese. 

7. Autoritetet kontraktore vlerëso-
jnë ofertat duke u bazuar në kriteret e 
përcaktuara në njoftimin e kontratës ose 
te specifikimet dhe zgjedhin ofertën eko-
nomikisht më të favorshme, në përputhje 
me nenin 45. Me kërkesë të autoritetit 
kontraktor, ofertuesi, që ka paraqitur 
ofertën ekonomikisht më të favorshme, 
mund të sqarojë aspektet e ofertës ose të 
konfirmojë angazhimet e tij, me kusht që 
të mos ndryshojë elementet themelore të 
ofertës ose tenderit, të prishë konkur-
rencën apo të jetë diskriminues. 

8. Autoritetet kontraktore mund të 
përcaktojë çmimet apo pagesat në dia-
logun konkurrues.

Neni 28 
Procedura me negocim, pa shpal-

lje paraprake të njoftimit të kontratës 

Autoritetet kontraktore mund të kon-
traktojnë me anë të procedurës me ne-
gocim, pa shpallje paraprake të njoftimit 
të kontratës, dhe duhet të justifikojnë 

duhet të ndjekin të gjitha procedurat e 
parashikuara në këtë ligj për të gjitha 
fazat, deri në lidhjen e kontratave, bazuar 
në këtë marrëveshje kuadër. Palët në mar-
rëveshjen kuadër zgjidhen duke zbatuar 
kriteret e përcaktimit të ofertës fituese, 
në përputhje me nenin 45, të këtij ligji. 

3. Kontratat e bazuara në një mar-
rëveshje kuadër lidhen në përputhje me 
procedurat e parashtruara në pikat 7 dhe 
8, të këtij neni. Këto procedura mund 
të zbatohen vetëm ndërmjet autoriteteve 
kontraktore dhe operatorëve ekonomikë, 
të cilët kanë qenë që në fillim palë në 
marrëveshjen kuadër. 

4. Kur lidhen kontrata të bazuara në 
një marrëveshje kuadër, palët nuk mun-
den, në asnjë rrethanë, të bëjnë ndryshime 
thelbësore të kushteve të parashtruara në 
marrëveshjen kuadër, veçanërisht në rastin 
e parashikuar në pikën 7, të këtij neni. 

5. Kohëzgjatja e një marrëveshjeje 
kuadër nuk mund të jetë më e gjatë se 
5 vjet.

6. Autoritetet kontraktore nuk mund 
t’i keqpërdorin marrëveshjet kuadër për 
të penguar, kufizuar apo prishur konkur-
rencën. 

7. Kur një marrëveshje kuadër ar-
rihet me një operator të vetëm ekonomik, 
kontratat e bazuara në këtë marrëveshje 
lidhen brenda kufijve dhe kushteve të 
parashikuar në marrëveshjen kuadër. Për 
prokurimin e këtyre kontratave, autoriteti 
kontraktor komunikon me shkrim me op-
eratorin palë në marrëveshjen kuadër, 
duke i kërkuar atij të plotësojë ofertën në 
përputhje me kërkesat. 

8. Kur një marrëveshje kuadër lid-
het me disa operatorë ekonomikë, këta 
të fundit duhet të jenë, të paktën, 3 në 
numër, për sa kohë që ekziston një numër 
i mjaftueshëm operatorësh ekonomikë për 
të përmbushur kriteret e përzgjedhjes dhe/
ose pranimit të ofertave, që përmbushin 
kriteret e përcaktimit të ofertës fituese. 

9. Kontratat e bazuara në marrëveshjet 
kuadër, të arritura ndërmjet disa opera-
torëve ekonomikë, mund të prokurohen: 

a) nëpërmjet zbatimit të kushteve të 
parashtruara në marrëveshjen kuadër, pa 
rihapur konkurrimin; 

b) kur nuk janë të gjitha kushtet të 
parashtruara në marrëveshjen kuadër, 
kur palët gjenden sërish në konkurrim 
sipas të njëjtave kushte dhe, nëse është e 
nevojshme, në bazë të kushteve të formu-
luara më saktësisht dhe aty ku kjo është 
e përshtatshme, kur parashikohen kushte 
të tjera në specifikimet e marrëveshjes 
kuadër, në përputhje me procedurën në 
vijim: 

i. për çdo kontratë, që do të proku-
rohet, autoritetet kontraktore duhet të 
këshillohen me shkrim me operatorët 
ekonomikë që janë në gjendje të zbatojnë 
kontratën; 

ii. autoritetet kontraktore duhet të 
caktojnë një kufi kohor të mjaftueshëm për 
dorëzimin e ofertave, për secilën kontratë 
specifike, duke marrë parasysh komplek-
sitetin e objektit që do të prokurohet dhe 
kohën e nevojshme për të dorëzuar ofertat; 

 iii. ofertat do të dorëzohen me shkrim 
dhe përmbajtja e tyre duhet të mbetet 
konfidenciale, derisa të ketë skaduar afati 
i përcaktuar kohor për përgjigje; 

përdorimin e kësaj procedure në njoftimin 
e kontratës në rastet e mëposhtme: 

1. Për kontrata për punë, furnizime 
dhe shërbime: 

a) nëse në një procedurë të kufizuar, 
procedurë me negocim, me shpallje para-
prake të njoftimit të kontratës, ose dialog 
konkurrues nuk është paraqitur asnjë 
ofertë ose asnjë përgjigje, kur kushtet 
fillestare të kontratës nuk ndryshohen 
në thelb; 

b) nëse në një procedurë të kufizuar, 
procedurë me negocim, me shpallje 
paraprake, ose dialog konkurrues janë 
paraqitur oferta të parregullta ose oferta 
që janë të papranueshme, sipas dispozi-
tave të këtij ligji, me kusht që: 

i. kushtet fillestare të kontratës të mos 
pësojnë asnjë ndryshim thelbësor; 

ii. ato të përfshijnë në procedurën me 
negocim vetëm ofertuesit që plotësojnë 
kriteret e vlerësimit dhe/ose kualifikimit 
dhe që, gjatë procedurës së mëparshme të 
kufizuar ose dialogut konkurrues, i kanë 
paraqitur ofertat sipas kërkesave formale 
të procedurës së prokurimit. 

c) në rastet kur afatet kohore të për-
caktuara për procedurën e kufizuar ose 
procedurën me negocim, me shpallje të 
njoftimit të kontratës, duke përfshirë edhe 
afatet e limituara kohore, të parashikuara 
sipas nenit 32, nuk zbatohen për shkak 
të një krize; 

ç) kur, për arsye të nevojës ekstreme, 
të shkaktuar nga ngjarje të paparashikue-
shme nga autoriteti kontraktor, nuk mund 
të respektohet afati kohor i parashikuar në 
procedurën e kufizuar ose në procedurën 
me negocim, me shpallje paraprake të 
njoftimit të kontratës, përfshirë edhe afa-
tet kohore të shkurtuara, sipas nenit 32. 
Rrethanat e përmendura për të justifikuar 
nevojën ekstreme nuk duhet të shkaktohen 
në asnjë rast nga veprimi apo mosveprimi 
i autoritetit kontraktor; d) kur, për arsye 
që lidhen me të drejtat ekskluzive, kontra-
ta nuk mund të ekzekutohet përveçse nga 
një operator i vetëm ekonomik. 

2. Për kontrata shërbimesh dhe 
kontrata furnizimi: 

a) për shërbime kërkimi dhe zhvil-

limi, përveç atyre të përcaktuara në 
nenin 5; 

b) në rast se mallrat janë prodhuar 
vetëm për qëllime kërkimi dhe zhvillimi. 
Këtu nuk përfshihet prodhimi me shumicë 
për qëllime tregtare apo për të mbuluar 
shpenzimet e kërkimit dhe të zhvillimit. 

3. Për kontrata furnizimi: 
a) për lëvrime shtesë nga furnizuesi i 

mëparshëm, për zëvendësimin e pjesshëm 
të lëvrimeve normale ose instalimeve, 
apo si shtesë të mallrave, instalimeve 
ekzistuese, pasi ndryshimi i furnizuesit 
do ta detyrojë autoritetin kontraktor të 
kërkojë mallra me karakteristika të ndry-
shme teknike, që mund të rezultojnë në 
papajtueshmëri dhe në vështirësi të mëdha 
teknike për vënien në punë apo mirëmba-
jtjen e tyre. Kohëzgjatja dhe ripërtëritja e 
këtyre kontratave nuk duhet të jetë më e 
gjatë se 5 vjet, përveç rasteve të jashtëza-
konshme, të justifikuara me jetëgjatësinë 
që parashikohet për secilin mall të lëvruar, 
instalimet ose sistemet, dhe vështirësitë 
teknike, që mund të shkaktojë ndryshimi 
i furnizuesit; 

b) për mallrat e kuotuara dhe të blera 
në bursën e mallrave; 

c) për blerje mallrash me kushte 
veçanërisht të leverdishme nga furnizues 
që mbyllin përfundimisht biznesin e tyre 
ose të sekuestruara apo likuiduara në rast 
falimentimi, marrëveshjeje me kredituesit 
ose ndonjë procedurë e ngjashme, në 
përputhje me dispozitat dhe rregullat 
kombëtare. 

4. Për kontrata për punë dhe shër-
bime: 

a) për punë apo shërbime shtesë, 
të cilat nuk kanë qenë të përfshira në 
kontratën fillestare, por që, për shkak të 
rrethanave të paparashikuara, janë bërë 
të domosdoshme për zbatimin e punëve 
apo kryerjen e shërbimeve, me kusht që 
t’i jepen operatorit ekonomik, që realizon 
këto ndërtime apo shërbime, kur:

i. këto punë ose shërbime shtesë nuk 
mund të ndahen nga kontrata fillestare 
pa shkaktuar vështirësi të mëdha për 
autoritetin kontraktor; 

ii. këto ndërtime apo shërbime, edhe 

pse të ndara nga kontrata fillestare, janë të 
domosdoshme për përmbushjen e saj. Në 
çdo rast, shtesa e kontratave nuk mund të 
kalojë vlerën prej 50 për qind të vlerës së 
përgjithshme të kontratës fillestare. 

b) për ndërtime apo shërbime të reja, 
që kanë të bëjnë me përsëritjen e ndërti-
meve apo të shërbimeve të ngjashme, që 
i janë besuar një operatori ekonomik, të 
cilit i njëjti autoritet kontraktor i ka dhënë 
kontratën fillestare, me kusht që këto 
ndërtime ose shërbime të përputhen me 
projektin bazë, për të cilin është shpallur 
fitues i kontratës fillestare me procedurë 
të kufizuar, me procedurë me negocim, 
me shpalljen e njoftimit të kontratës ose 
me dialogun konkurrues. Përdorimi i 
mundshëm i kësaj procedure duhet të për-
shihet në njoftimin e kontratës fillestare 
dhe autoriteti kontraktor duhet të vlerësojë 
koston e përgjithshme, të përllogaritur, të 
ndërtimeve ose shërbimeve në vijim, në 
përputhje me nenin 21, të këtij ligji. Kjo 
procedurë mund të përdoret vetëm brenda 
5 viteve, nga lidhja e kontratës fillestare, 
përveç rasteve të jashtëzakonshme, të 
justifikuara me jetëgjatësinë që parashiko-
het për secilin mall të lëvruar, instalimet 
ose sistemet, dhe vështirësitë teknike, që 
mund të shkaktojë ndryshimi i furnizuesit. 

5. Për kontratat për shërbime trans-
porti ajror dhe detar për Forcat e Arma-
tosura apo ato të sigurisë, të dislokuara 
apo që do të dislokohen jashtë vendit, kur 
autoriteti kontraktor duhet t’i prokurojë 
këto shërbime nga operatorë ekonomikë, 
që garantojnë vlefshmërinë e ofertave të 
tyre në një kohë kaq të shkurtër saqë nuk 
mund të pritet për procedurat e kufizuara 
apo procedurat me negocim, me shpallje 
paraprake të njoftimit të kontratës, duke 
përfshirë edhe afatet kohore të shkurtuara, 
sipas nenit 32, të këtij ligji. 

Neni 29 
Marrëveshjet kuadër 

1. Autoritetet kontraktore mund të 
lidhin marrëveshje kuadër. 

2. Me qëllim arritjen e një mar-
rëveshjeje kuadër, autoritetet kontraktore 

iv. autoritetet kontraktore do t’ia japin 
secilën kontratë ofertuesit që ka dorëzuar 
ofertën më të mirë, në bazë të kritereve 
të shpalljes së kontratës fituese, të për-
caktuara në specifikimet e marrëveshjes 
kuadër. 

KREU IV
DISPOZITA PËR PUBLIKIMIN 

PËR SHPALLJEN E NJOFTIMEVE 
DHE AFATET KOHORE

Neni 30 
Ftesa për ofertë
 
1. Në fazën e dytë të procedurës së 

kufizuar, procedurës me negocim, me 
shpallje paraprake, dhe dialogut konkur-
rues, autoriteti kontraktor, në të njëjtën 
kohë, nëpërmjet komunikimit me shkrim 
apo me mjete elektronike, fton kandidatët 
e përzgjedhur që të paraqesin ofertat e 
tyre, për të negociuar ose për të marrë 
pjesë në dialog. 

2. Ftesa për kandidatët përfshin edhe: 
a) një kopje të dokumenteve të ten-

derit ose dokumente shpjeguese dhe çdo 
dokument tjetër mbështetës; 

b) një referencë për akses të doku-
menteve të tenderit dhe të dokumenteve 
të tjera, të përcaktuara më sipër me rrugë 
elektronike. 

3. Informacioni mbi kandidatët e 
përzgjedhur, dokumentet e tenderit ose 
dokumentet përshkruese dhe të gjitha 
dokumentet mbështetëse duhet të mba-
hen të fshehta deri në hapjen e ofertave 
përfundimtare. 

4. Ftesa për ofertë duhet të përmbajë: 
a) një referencë për njoftimin e 

kontratës në fushën e mbrojtjes dhe të 
sigurisë, të publikuar; 

b) afatin e fundit për pranimin e 
ofertave, adresën në të cilën duhet të 
dërgohen ofertat dhe gjuhën/gjuhët, në 
të cilat duhet të hartohet oferta. Në rastin 
e dialogut konkurrues, këto të dhëna nuk 
janë treguar në ftesën për të marrë pjesë 
në dialog, por në ftesën për ofertë; 

c) në rastin e dialogut konkurrues, 
datën dhe adresën e caktuar për fillimin 
e konsultimeve dhe gjuhën/gjuhët e për-
dorura; ç) informacion për çdo dokument 
shtesë që duhet dorëzuar ose në mbështetje 
të deklaratave të ofertuesve, në përputhje 
me nenin 37, të këtij ligji, ose për të plotë-
suar informacionin në lidhje me kushtet 
dhe vërtetimin e gjendjes financiare, të 
aftësisë teknike dhe përshtatshmërisë 
profesionale; 

d) peshën dhe renditjen sipas për-
parësisë të kritereve të vendosura për 
përcaktimin e ofertës fituese, në rastin e 
ofertës ekonomikisht më të favorshme, 
dhe specifikimet apo dokumentin përshk-
rues, në rastet kur këto nuk janë dhënë në 
njoftimin e kontratës në fushën e mbrojtjes 
dhe të sigurisë, dokumentet e tenderit apo 
dokumentin përshkrues. 

5. Kur është e nevojshme, kandidatët, 
jo më vonë se 10 ditë para mbarimit të af-
atit kohor për dorëzimin e ofertave, mund 
të kërkojnë informacion shtesë dhe shpje-
gime në lidhje me dokumentet e referuara 
në pikën 2, të këtij neni, dhe autoriteti 
kontraktor duhet të përgjigjet për të gjithë 
kandidatët në të njëjtën kohë, pa vonesa 
dhe pa treguar të dhënat e kërkuesit, me 
kusht që kërkesa të jetë dorëzuar në kohën 
e duhur. Informacionet e fundit shtesë dhe 
sqarimet në lidhje me dokumentet do të 
transmetohen nga autoriteti kontraktor jo 
më vonë se 6 ditë para afatit të fundit për 
dorëzimin e ofertave. 

6. Nëse, për ndonjë arsye, doku-
mentet nuk janë në dispozicion, në 
pajtim me pikat 2 ose 3, të këtij neni, 
informacionet dhe sqarimet shtesë, edhe 
pse janë kërkuar në kohën e duhur, nuk 
janë transmetuar në bazë të afateve të 
përmendura në pikën 5, të këtij neni, ose, 
në qoftë se ofertat mund të hartohen vetëm 
pas vizitës në terren apo pas shqyrtimit 
direkt të dokumenteve mbështetëse, afatet 
për dorëzimin e ofertave do të zgjaten në 
përputhje me rrethanat dhe në mënyrën 
që të gjithë kandidatët të mund të marrin 
informacionin e nevojshëm për hartimin 
e ofertave. 

7. Autoriteti kontraktor, në çdo kohë, 
përpara mbarimit të afatit të fundit për 
dorëzimin e ofertave dhe për çfarëdolloj 
arsyeje, me nismën e vet ose me kërkesë 

për sqarim nga një operator ekonomik, 
mund të bëjë ndryshime në dokumentet e 
tenderit, nëpërmjet hartimit të një shtojce. 
Çdo shtojcë u komunikohet menjëherë të 
gjithë operatorëve ekonomikë, që janë 
njohur me dokumentet e tenderit, dhe 
bëhet detyruese për ta. 

8. Në çdo rast, kur ndryshohen do-
kumentet e tenderit, autoriteti kontraktor 
zgjat afatin kohor për dorëzimin e ofertës 
me 5 ditë, ndërsa, për prokurimet mbi 
kufijtë e lartë monetarë, me 10 ditë. 

Neni 31
Njoftimet e prokurimeve në fushën 

e mbrojtjes dhe të sigurisë 

1. Autoriteti kontraktor, që kryen 
procedura prokurimi për kontrata në 
fushën e mbrojtjes dhe të sigurisë, me anë 
të procedurës së kufizuar dhe me nego-
cim, me shpallje paraprake të njoftimit, 
bën njoftimin publik për kryerjen e llojit 
përkatës të prokurimit. 

2. Përmbajtja e njoftimeve standarde 
dhe mënyra e shpalljes së tyre për prokuri-
met në fushën e mbrojtjes dhe të sigurisë 
përcaktohen në rregullat e prokurimit 
në fushën e mbrojtjes dhe të sigurisë, 
të miratuara me vendim të Këshillit të 
Ministrave. 

3. Në njoftimet që botohen, duhet të 
përfshihen të gjitha informacionet që u 
lejojnë operatorëve ekonomikë të ven-
dosin nëse do të marrin pjesë apo jo në 
procedurat e prokurimit. 

4. Në njoftimin për procedurë duhet të 
përcaktohen edhe vendi, adresa dhe afati 
i fundit kohor i dërgimit të ofertave, si 
dhe gjuha ose gjuhët, në të cilat duhet të 
hartohen ato. Në njoftim duhet të përcak-
tohen mënyra dhe kushtet për marrjen e 
dokumenteve të tenderit. 5. Asnjë njoftim 
dhe asnjë informacion në një njoftim nuk 
mund të bëhet publik ose t’i zbulohet një 
personi ose operatori ekonomik para se të 
bëhet publikimi i njoftimit. 

6. Nëse autoriteti kontraktor ka shpal-
lur një fitues, duke përdorur procedurat 
e parashikuara në këtë ligj, brenda pesë 
ditëve, nga klasifikimi përfundimtar, 
duhet të përgatisë njoftimin për shpalljen 
e fituesit në gjuhën/gjuhët e përzgjedhur/a 
për procedurën. 

7. Nëse autoriteti kontraktor ka 
nënshkruar një kontratë duke përdorur 
procedurat e parashikuara në këtë ligj, 
brenda pesë ditëve, nga nënshkrimi i kësaj 
kontrate, duhet të përgatisë njoftimin për 
nënshkrimin e kontratës në gjuhën/gjuhët 
e përzgjedhur/a për procedurën. 

8. Njoftimet e prokurimit publik, të 
referuara në pikat e këtij neni, nuk do të 
përfshijnë informacionin e klasifikuar. 

Neni 32 
Afatet kohore për pranimin e 

kërkesave për pjesëmarrje dhe për 
dorëzimin e ofertave 

1. Për caktimin e afateve për pranimin 
e kërkesave për pjesëmarrje në procedura, 
autoriteti kontraktor merr në konsideratë 
të veçantë kompleksitetin e objektit të 
prokurimit dhe kohën e nevojshme për 
hartimin e kërkesës për pjesëmarrje, pa 
cenuar afatet minimale të përcaktuara në 
këtë nen. 

2. Në procedurën e kufizuar, me 
negocim me shpallje paraprake, dhe dia-
logut konkurrues, me vlerë më të lartë se 
kufiri monetar, afati kohor për dorëzimin 
e kërkesave për pjesëmarrje do të jetë jo 
më pak se 37 ditë kalendarike, nga data e 
dërgimit të njoftimit të kontratës. 

3. Në fazë e dytë të procedurës së ku-
fizuar, me vlerë më të lartë se kufiri mon-
etar, afati kohor për dorëzimin e ofertave 
është jo më pak se 40 ditë kalendarike, 
nga data e dërgimit të ftesës për ofertë. 

4. Në procedurën e kufizuar, me 
negocim me shpallje paraprake, dhe dia-
logut konkurrues, me vlerë më të ulët se 
kufiri monetar, afati kohor për pranimin 
e kërkesave për pjesëmarrje do të jetë jo 
në pak se 25 ditë kalendarike, nga data e 
dërgimit të njoftimit të kontratës. 

5. Në fazën e dytë të procedurës së 
kufizuar, me vlerë më të ulët se kufiri 
monetar, afati kohor për dorëzimin e 
ofertave është jo më pak se 15 ditë kal-
endarike, nga data e dërgimit të ftesës 
për ofertë. 

6. Në rastin e procedurës së kufizuar 
ose me negocim, me shpallje paraprake, 
kur situata emergjente i bën të pamundura 
afatet e rregullta ose afatet kohore të 
shkurtuara, të përcaktuara në këtë nen, 
autoriteti kontraktor mund të përcaktojë: 
a) një afat kohor për pranimin e kërkesave 
për pjesëmarrje, që nuk mund të jetë më 
pak se 15 ditë, nga data në të cilën është 
dërguar njoftimi i kontratës në fushën e 
mbrojtjes dhe të sigurisë, ose jo më pak se 
10 ditë në, rast se njoftimi është dërguar 
në rrugë elektronike, në përputhje me 
formatin dhe procedurën për dërgimin e 
njoftimeve, sipas nenit 31, të këtij ligji; b) 
në rastin e procedurës së kufizuar, një afat 
kohor për dorëzimin e ofertave, i cili nuk 
duhet të jetë më pak se 15 ditë, nga data e 
dërgimit të ftesës për ofertë. Në këtë rast, 
autoriteti kontraktor duhet të deklarojë, në 
njoftimin e kontratës në fushën e mbrojtjes 
dhe të sigurisë, situatën e emergjencës që 
ka diktuar zbatimin e afateve kohore të 
parashikuara në këtë pikë. 

7. Kur autoriteti kontraktor i pub-
likon njoftimet e kontratave me mjete 
elektronike, në përputhje me rregullat 
e prokurimit në fushën e mbrojtjes dhe 
të sigurisë, afatet kohore për pranimin e 
kërkesave për pjesëmarrje, të parashikuar 
në pikën 2, të këtij neni, shkurtohen me 7 
ditë kalendarike. Kur autoriteti kontrak-
tor, për ofertat e përmendura në pikën 2, 
të këtij neni, ofron akses të pakufizuar dhe 
të plotë me anë të mjeteve elektronike në 
dokumentet e kontratës dhe çdo dokument 
mbështetës, afati për pranimin e ofertave 
në procedurën e kufizuar mund të shkur-
tohet me 5 ditë kalendarike. 

Neni 33 
Informacioni për kandidatët dhe 

ofertuesit 

1. Autoritetet kontraktore duhet të 
informojnë kandidatët dhe ofertuesit për 
vendimet e marra në lidhje me dhënien e 
një kontrate ose arritjen e marrëveshjes 
kuadër, duke përfshirë arsyet për ndonjë 
vendim për mosdhënien e një kontrate ose 
mosmbylljen e një marrëveshjeje kuadër, 
për të cilën ka pasur ofertë konkurruese, 
ose për rifillimin e procedurës. Ky 
informacion duhet të jepet me shkrim, 

me kërkesë të kandidatit/ofertuesit në 
përputhje me legjislacionin në fuqi për 
mbrojtjen e të dhënave personale. 

2. Në rastin më të parë, dhe jo më 
vonë se 7 ditë pas marrjes së kërkesës 
me shkrim për informacion, autoriteti 
kontraktor duhet të informojë: 

a) kandidatët humbës, për arsyet për 
mospranimin e aplikimit; 

b) çdo ofertues humbës, për arsyet e 
mospranimit të ofertës, referuar përcak-
timeve në nenet 10, 23 e 38, të këtij ligji; 

c) çdo ofertues që ka bërë një ofertë 
të pranueshme, e cila është refuzuar për 
karakteristikat dhe avantazhet relative 
të ofertës së përzgjedhur, si dhe emrin 
e ofertuesit fitues ose të palëve të mar-
rëveshjes kuadër. 

3. Autoritetet kontraktore mund 
të vendosin të mos bëjnë të ditura in-
formacione të caktuara, në lidhje me 
dhënien e kontratës ose përmbylljen e 
marrëveshjeve kuadër, të përmendura 
në pikën 1, në rastet kur dhënia e këtyre 
informacioneve do të pengonte zbatimin 
e ligjit ose kur do të ishte kundër interesit 
publik, sidomos interesave të mbrojtjes 
dhe të sigurisë, do të cenonte interesat 
e ligjshëm tregtarë të operatorëve eko-
nomikë, publikë apo privatë, ose do të 
krijonte paragjykime për konkurrencën e 
ndershme ndërmjet tyre. 

Neni 34 
Zvogëlimi i numrit të kandidatëve të 

përshtatshëm në procedurën e kufizuar, 
procedurën me negocim, me shpallje 
paraprake, ose të dialogut konkurrues 

1. Në rastin e procedurës së kufizuar, 
me negocim, me shpallje paraprake, dhe 
dialogut konkurrues, autoriteti kontraktor 
mund të përdorë opsionin e zvogëlimit të 
numrit të kandidatëve të përshtatshëm, 
për të cilët ajo do të paraqesë një ftesë për 
ofertë, për të negociuar ose për të marrë 
pjesë në dialog. 

2. Në këtë rast, autoriteti kontrak-
tor, në njoftimin e kontratës në fushën 
e mbrojtjes dhe të sigurisë, duhet të 
tregojë kushtet ose rregullat që synon 
për të aplikuar në zvogëlimin e numrit 
të kandidatëve të përshtatshëm. Numri 
minimal i kandidatëve të përshtatshëm, 
që ka për qëllim të ftojë, nuk duhet të 
jetë më pak se 3. 

3. Termat ose rregullat e përmendura 
në pikën 2, të këtij neni, duhet të jenë 
objektive dhe jodiskriminuese. Autoriteti 
kontraktor mund të përcaktojë kushtet ose 
rregullat në lidhje me vlerat relative, që u 
atribuohen atyre. 

4. Në rast të numrit të mjaftueshëm 
të kandidatëve të përshtatshëm, autoriteti 
kontraktor duhet të ftojë, të paktën, num-
rin e kandidatëve që është i barabartë 
me numrin minimal të paracaktuar të 
kandidatëve. 

5. Në rast se numri i kandidatëve, që 
plotësojnë nivelet minimale të aftësisë, 
është më i vogël se numri minimal, au-
toriteti kontraktor mund të vazhdojë me 
procedurën, duke ftuar një ose më shumë 
kandidatë që kanë aftësitë e kërkuara. 

6. Kur autoriteti kontraktor merr 
parasysh se numri i kandidatëve të për-
shtatshëm është i pamjaftueshëm për të 
siguruar konkurrencë të vërtetë, ai mund 
të pezullojë procedurën dhe të botojë 

përsëri njoftimin fillestar të kontratës 
në fushën e mbrojtjes e të sigurisë dhe 
të vendosë afatin e ri për dorëzimin e 
kërkesës për të marrë pjesë. Në këtë rast, 
ata kandidatë, të cilët janë përzgjedhur 
në procedurën e pezulluar, si dhe ata të 
zgjedhur në vijim të njoftimit të dytë të 
kontratës në fushën e mbrojtjes dhe të 
sigurisë, duhet të ftohen që të dorëzojnë 
ofertën për të negociuar ose për të marrë 
pjesë në dialog. 

7. Në çdo rast autoritetit kontraktor 
mund të anulojë procedurën e prokurimit 
publik, që është në proces, për të filluar 
një të ri. 

8. Autoriteti kontraktor nuk duhet të 
ftojë operatorë ekonomikë shtesë, që nuk 
e kishin dorëzuar kërkesën për të marrë 
pjesë, ose kandidatët, të cilët dështuan 
për të provuar përshtatshmërinë e tyre 
për fazën e dytë të procedurës së kufizuar, 
procedurën me negocim, me shpallje 
paraprake, dhe të dialogut konkurrues. 

Neni 35 
Përmbajtja e procesverbaleve 

1. Për çdo kontratë dhe marrëveshje 
kuadër, autoritetet kontraktore duhet të 
hartojnë një procesverbal me shkrim për 
të konfirmuar se procedura e përzgjed-
hjes është bërë në mënyrë transparente 
dhe jodiskriminuese, në të cilin duhet të 
përfshihen, së paku,: 

a) emri, adresa e autoritetit kontraktor 
dhe vlera e kontratës ose e marrëveshjes 
kuadër; 

b) procedura e përzgjedhur për 
dhënien e kontratës; 

c) në rastin e një dialogu konkurrues, 
rrethanat që justifikojnë përdorimin e 
kësaj procedure; 

ç) në rastin e një procedure me nego-
cim, pa shpallje paraprake, të njoftimit 
për kontratës, rrethanat që justifikojnë 
përdorimin e kësaj procedure; 

d) në rast se është e përshtatshme, 
arsyet përse marrëveshja kuadër do të 
zgjasë më shumë se pesë vjet; 

dh) emri i kandidatëve të përzgjedhur 
dhe arsyeja e kësaj zgjedhjeje; e) emri i 
kandidatëve të përjashtuar dhe arsyet për 
refuzimin e tyre; ë) arsyet për refuzimin 
e ofertave; 

f) emri i ofertuesit të suksesshëm dhe 
arsyet pse është përzgjedhur oferta e tij 
dhe, nëse dihet, pjesa e kontratës ose mar-
rëveshjes kuadër, të cilën ofertuesi i suk-
sesshëm ka për qëllim ose do t’i kërkohet 
t’ua nënkontraktojë palëve të treta; 

g) nëse është e nevojshme, arsyet pse 
autoriteti kontraktor vendosi të mos e japë 
kontratën ose marrëveshjen kuadër. 

2. Autoritetet kontraktore duhet të 
marrin masat e duhura për të dokumentuar 
progresin e procedurave të dhënies së 
kryer me mjete elektronike. 

Neni 36 
Anulimi i një procedure prokurimi 

1. Autoriteti kontraktor anulon pro-
cedurën e prokurimit vetëm: 

a) për shkaqe që dalin jashtë kontrollit 
të autoritetit kontraktor dhe të paparashi-
kueshme në kohën e fillimit të procedurës 
së prokurimit, duke respektuar parimet e 
barazisë dhe të transparencës, të përcaktu-
ara me vendim të Këshillit të Ministrave; 

b) nëse nuk është paraqitur asnjë 
ofertë brenda afateve kohore; 

c) nëse asnjë nga ofertat e paraqitura 
nuk përputhet me kriteret e përcaktuara 
në dokumentet e tenderit; 

ç) nëse të gjitha ofertat e paraqitura 
përmbajnë çmime që e tejkalojnë buxhetin 
e autoritetit kontraktor, të parashikuar për 
një kontratë të caktuar; 

d) kur komisioni i prokurimit publik 
vendos anulimin, sipas parashikimit të 
shkronjës “ç”, të pikës 3, të nenit 55, të 
këtij ligji. 

2. Autoriteti kontraktor nuk mban 
asnjë përgjegjësi ndaj ofertuesve që kanë 
paraqitur oferta për vendimin e marrë në 
bazë të pikës 1, të këtij neni. 

3. Autoriteti kontraktor boton njoft-
imin për anulimin e procedurës së 
prokurimit në të njëjtën mënyrë siç është 
botuar njoftimi i kontratës, jo më vonë se 
5 ditë nga marrja e vendimit për anulim. 

(Vijon në numrin e ardhshëm)

Duke folur në Konferencën 
vjetore të Rigës më 13 
nëntor 2020, Sekretari i 
Përgjithshëm i NATO-s 

Jens Stoltenberg theksoi rëndësinë 
e unitetit të Aleancës dhe investi-
meve të vazhdueshme të aleatëve në 
mbrojtje për të siguruar paqen dhe 
prosperitetin për të ardhmen. Ndërsa 
pandemia COVID-19 ka sjellë sfida 
të reja, ajo nuk ka zhdukur sfidat e 
tjera të sigurisë. “Asnjë nga vendet 
tona, madje edhe ato më të mëdha, 
nuk mund të merren vetëm,  me sfidat 
me të cilat përballemi tani”, tha z. 
Stoltenberg, “ne duhet të punojmë 
së bashku për të gjetur zgjidhje të 
përbashkëta”. Aktiviteti i mbajtur në 
internet në 12 dhe 13 nëntor 2020, u 
organizua bashkërisht nga Organizata 
Transatlantike Letoneze (LATO) dhe 
ministritë  letoneze të Mbrojtjes dhe 
të Punëve të Jashtme.

 
Fjalim nga Sekretari i Përgjith-

shëm i NATO-s Jens Stoltenberg në 
Konferencën e Rigës 2020

Konferenca e Rigës mbetet një 
pikë e rëndësishme takimi për komu-
nitetin strategjik. Në rajonin Baltik, 
të gjithë aleatët e NATO-s qëndrojnë 
krah për krah. Avionët aleatë i mbajnë 
qiejt tuaj të sigurt. Anijet aleate e mba-
jnë të sigurt Detin Baltik dhe grupet 
shumëkombëshe të betejës së NATO-s 
parandalojnë konfliktin dhe ruajnë 
paqen. NATO i mban të gjithë aleatët 
të sigurt, në ajër, në tokë, në det, në 
hapësirë kibernetike dhe në hapësirë. 
Dhe siç e dini të gjithë, Letonia jep një 
kontribut të rëndësishëm në mbrojtjen 
tonë kolektive.  Forcat tuaja trajnojnë 
trupat afgane për të luftuar terrorizmin 
dhe ndihmojnë në ruajtjen e stabilitetit 
në Kosovë.

Letonia kryeson me shembull në 
investimet në mbrojtje. Shpenzimi i 
2 përqind të PBB-së në mbrojtje dhe  
sigurisht, ju jeni pritës i një grupi 
të  betejës të NATO-s të udhëhequr 
nga Kanadaja. Në Ādaži, trupat nga 
dhjetë aleatë shërbejnë së bashku me 
forcat letoneze. Ushtarë nga Amerika 
e Veriut dhe Evropa që shërbejnë së 
bashku për ta mbajtur Aleancën tonë 
të sigurt.

E gjithë kjo demonstron forcën e 
lidhjes transatlantike, çdo ditë, përmes 
veprimit konkret.

Në Aleancë, pandemia COVID-19 
ka ndryshuar jetën tonë. Si jetojmë, si 
punojmë, si lidhemi me njëri-tjetrin. 
Edhe si i perceptojmë kërcënimet ndaj 
sigurisë sonë.

Përgjegjësia kryesore e NATO-s 
është të sigurohet që kjo krizë shënde-
tësore të mos bëhet një krizë sigurie. 
Prandaj, ne kemi bërë atë që është 
e nevojshme për t’i mbajtur forcat 
tona të sigurta, për të ruajtur gatish-
mërinë tonë operacionale dhe për të 
mbështetur misionet dhe operacionet 
tona nga Deti Baltik në Afganistan. 
Ne vazhdojmë të japim një paran-
dalim dhe mbrojtje të besueshme për 
Aleancën tonë. Përtej kësaj, ne kemi 
forcuar përpjekjet civile për të luftuar 
virusin corona. Gjatë valës së parë të 
pandemisë, qindra mijëra trupa aleate 
mbështetën përpjekjet civile. Qindra 
fluturime të NATO-s dhanë furnizime 
kritike në të gjithë botën dhe  gati njëq-
ind spitale në terren trajtojnë shumë,  
mijëra pacientë.

Siç e dimë të gjithë, tani kemi 
hyrë në valën e dytë. Vetëm këto javë 

në hapësirë dhe sulmet terroriste vazh-
dojnë. 

Javët e fundit kemi parë sulme bar-
bare në Francë, në Austri, si dhe në Af-
ganistan. NATO duhet të jetë në gjendje 
t’i përgjigjet të gjitha këtyre sfidave. Ne 
gjithmonë duhet të shohim përpara. Të 
përgatitemi për sfidat e nesërme, ashtu 
si ngrihemi për tu takuar me të sotmet. 
Kjo është arsyeja pse unë kam filluar 
iniciativën NATO 2030.

NATO 2030 ka tre objektiva. Së 
pari, ka të bëjë me qëndrimin e fortë 
ushtarakisht. Në një mjedis sfidues 
sigurie, ne duhet të vazhdojmë të 
investojmë në parandalimin dhe mbro-
jtjen. Jo vetëm në tanke dhe plumba. 
Por gjithashtu në internet dhe aftësi 
të tjera të reja. Së dyti, ne duhet ta 
bëjmë NATO-n një Aleancë më të fortë 
politike. Nuk është një lajm që aleatët 
ndonjëherë kanë ndryshimet e tyre. Por 
NATO është i vetmi vend ku Amerika 
e Veriut dhe Evropa takohen çdo ditë. 
Pra, është vendi më i mirë për t’u ulur, 
për të kujtuar atë që na bashkon dhe 
për të zgjidhur mosmarrëveshjet tona 
së bashku.

Dhe së treti, NATO ka nevojë për 
një qasje më globale. Jo sepse duam të 
jemi një aleancë globale. Por sepse kaq 
shumë nga sfidat me të cilat përbal-
lemi janë globale. Ashtu si terrorizmi, 
kërcënimet kibernetike, përhapja e 
armëve bërthamore dhe natyrisht 
ngritja e Kinës. Pra, duhet të punojmë 
gjithnjë e më ngushtë me partnerët tanë 
dhe me organizata të tjera si Kombet e 
Bashkuara dhe Bashkimi Evropian, për 
të mbrojtur vlerat dhe mënyrën tonë të 
jetës dhe për të mbrojtur rendin global 
të bazuar në rregulla. Asnjë nga vendet 
tona, madje edhe ato më të mëdha, nuk 
mund të merren me sfidat me të cilat 
përballemi tani vetëm. Ne duhet të pu-
nojmë së bashku për të gjetur zgjidhje 
të përbashkëta.

Si pjesë e NATO 2030, unë jam 
duke kërkuar një gamë të gjerë pikë-
pamjesh. Nga ekspertë, nga akademia 
dhe nga shoqëria civile. Kjo do të 
futet në rekomandimet e mia për Ud-
hëheqësit e NATO-s kur ata të takohen 
vitin e ardhshëm. Si pjesë e kësaj, unë 
gjithashtu besoj se tani është koha që ne 
të zhvillojmë një Koncept të ri Strategjik 
për NATO-n. Një plan i azhurnuar se 
si NATO mund të përshtatet dhe t’i 
përgjigjet mjedisit strategjik shumë 
sfidues me të cilin përballemi sot.

NATO është aleanca më e suk-
sesshme në histori. Suksesi ynë bazohet 
në vlerat tona. Liria, demokracia, sundi-
mi i ligjit dhe mbi lidhjen e pathyeshme 
midis vendeve tona, midis Evropës 
dhe Amerikës së Veriut.  Vetëm duke 
qëndruar të bashkuar, duke investuar në 
mbrojtjen tonë dhe duke parë të ardh-
men, ne do të ruajmë paqen dhe pros-
peritetin që kemi gëzuar për shumë vite.

të fundit, ne kemi shpërndarë qindra  
resipratorë shtesë për aleatët tanë në 
Shqipëri, Republikën Çeke, Malin e 
Zi dhe Maqedoninë e Veriut. NATO 
dhe aleatët janë të gatshëm të ofrojnë 
ndihmë të mëtejshme, shpejt dhe me 
efikasitet.

Por ka disa gjëra që koronavirusi 
nuk ka ndryshuar. Nuk e ka ndryshuar 
përkushtimin e aleatëve për njëri-tjetrin. 
Nuk e ka ndryshuar përkushtimin tonë 
ndaj vlerave tona. Nuk e ka ndryshuar 
vendosmërinë  tonë për të mbrojtur 
dhe siguruar  popullin tonë. Dhe për 
fat të keq, pandemia nuk ka ndryshuar 
faktin se ne ende përballemi me shumë 
sfida të tjera.

Aktet agresive dhe aktivitetet ush-
tarake të Rusisë vazhdojnë pa u ndalur. 
Për shumë vite, ne kemi parë një model 
shqetësues të sjelljes ruse. Aneksimi i 
paligjshëm i Krimesë dhe destabilizimi i 
Ukrainës Lindore.  Një vendosje masive 
ushtarake në kufijtë tanë. Përdorimi i 

një agjenti nervor të shkallës ushtarake. 
Përpjekje për të vrarë kundërshtarët e 
saj. Sulmet kibernetike. Fushata dezin-
formimi. Përpjekjet për të ndërhyrë në 
zgjedhjet tona. Dhe vendosja e raketave 
të reja ruse, të afta bërthamore që çuan 
në prishjen e Traktatit INF.

Kjo është pjesë e një kompleti të 
plotë të aftësive të reja ruse. Dhe si 
përgjigje, aleatët e NATO-s po blejnë 
sisteme të reja të mbrojtjes ajrore dhe 
raketore, përfshirë bateritë Patriot dhe 
SAMP / T. Ne jemi duke forcuar af-
tësitë tona të përparuara konvencionale. 
Investime në platforma të reja, përfshirë 
avionët luftarakë të gjeneratës së pestë, 
përshtatje të  inteligjencës dhe ushtri-
meve tona dhe mbajtja e pengesave 
tona bërthamore të mbrojtura, të sigurta 
dhe efektive. Në të njëjtën kohë, Rusia 
mbetet fqinji ynë më i madh. Nuk po 
shkon askund.

Kjo është arsyeja pse ne mbajmë 
dialog me Rusinë. Për të shmangur 

incidentet, aksidentet dhe llogaritjet e 
gabuara dhe sepse jemi të përkushtuar 
për një kontroll efektiv të armëve. Por 
dimë një gjë.  NATO dhe të gjithë 
aleatët e NATO-s do të bëjnë gjithçka 
që është e nevojshme për të mbajtur të 
gjitha vendet tona të sigurta. 

Gjithçka që bën NATO është mbro-
jtëse, përfshirë praninë tonë këtu në 
rajonin Baltik. Pra, kur lidershipi në 
Bjellorusi përpiqet të përdorë NATO-
n si pretekst për goditjen e njerëzve të 
saj, është plotësisht e pajustifikuar dhe 
absolutisht e gabuar. Mesazhi ynë është 
që vetëm njerëzit e Bjellorusisë duhet të 
vendosin për të ardhmen e Bjellorusisë.

NATO gjithashtu përballet me 
shumë sfida të tjera. Kina po pohon 
peshën e saj ekonomike, diplomatike 
dhe ushtarake. Teknologjitë e reja, të 
tilla si Inteligjenca Artificiale dhe siste-
met autonome, po ndryshojnë natyrën 
e konfliktit.  Konflikti që zhvillohet në 
fusha të reja si kibernetika, gjithashtu 

 Stoltenberg: Të punojmë së 
bashku për zgjidhje të përbashkëta

 Konferenca vjetore e Rigës-Letoni 

NATO dhe të gjithë aleatët e NATO-s do të bëjnë gjithçka që 
është e nevojshme për të mbajtur të gjitha vendet tona të sigurta

Mbretëria e Bashkuar ka vendosur 
mjekë nga Trupat Mjekësore të 

Ushtrisë Mbretërore në Republikën 
Çeke, në mbështetje të përpjekjeve për 
të luftuar pandeminë COVID-19. Ven-
dosja pason një kërkesë për ndihmë nga 
Republika Çeke në Qendrën e Koor-
dinimit Euro Atlantik të Reagimit të 
Katastrofave të NATO-s (EADRCC).

Të gjashtë Teknikët Mjekësorë të 
Luftimit nga Mbretëria e Bashkuar 
zbarkuan në Republikën Çeke më 10 
nëntor 2020 dhe u mirëpritën nga 
zëvendës ministri i Mbrojtjes Jan 

Havranek. Ata do të ofrojnë  ndihmë 
të kujdesit shëndetësor  për Ministrinë 
e Shëndetësisë të Republikës Çeke për 

një periudhë fillestare prej katër javësh, 
duke ndihmuar stafin e Spitalit Ushtarak 
Brno. Në ndihmë dypalëshe, Gjermania 
vendosi gjithashtu dy staf mjekësor ush-
tarak në Republikën Çeke në 10 nëntor 
2020. Ata do të punojnë në Spitalin 
Ushtarak UVN në Pragë. EADRCC 
është mekanizmi kryesor i NATO-s 
për reagimin ndaj katastrofave. Qendra 
operon në baza 24/7, duke koordinuar 
kërkesat nga Aleatët dhe partnerët e 
NATO-s, si dhe oferta të ndihmës për 
të përballuar pasojat e krizave të mëdha 
siç është pandemia COVID-19.

NATO dërgon mjekë 
ushtarakë në Republikën Çeke

Duke folur në Forumin e 
Sigurisë së Varshavës 
(takim i transmetuar në 
internet) më 18 nëntor 

2020, Zëvendës Sekretari i Përgjith-
shëm i NATO-s Mircea Geoană tha 
se ndërsa NATO shikon në dekadën e 
ardhshme dhe më gjerë, ajo ka nevojë 
për të përshpejtuar inovacionin, për të 
forcuar qëndrueshmërinë dhe për të 
zgjeruar partneritetet e saj.

Aleanca po trajton një gamë të 
gjerë të kërcënimeve dhe sfidave të 
sigurisë, përfshirë aktivitetet ushta-
rake dhe hibride ruse, terrorizmin, 
veprimtarinë armiqësore kibernetike, 
ngritjen e Kinës, përçarjet e klimës 
dhe gjithashtu pandemitë. “Në këto 
kohë shumë komplekse dhe të pa-
parashikueshme, bashkëpunimi i fortë 
transatlantik është i domosdoshëm për 
të na mbajtur të sigurt dhe të lirë. Kjo 
është e vërtetë sot, kjo do të jetë e 
vërtetë në të ardhmen”, tha Zëvendës 
Sekretari i Përgjithshëm.

Në vërejtjet e tij, Z. Geoană 
gjithashtu inkurajoi pjesëmarrësit e 
Forumit për të kontribuar me idetë 
e tyre në punën e vazhdueshme për 

forumi i siGurisë së varsHavës 

NATO po përgatitet për të papriturat
Mircea Geoană: Bashkëpunimi i fortë transatlantik është i domosdoshëm për të na mbajtur të sigurt dhe të lirë

Më 12 nëntor 2020 aeroplani i pestë dhe i fundit 
i Aleancës së Mbikqyrjes Tokësore të NATO-s 
(AGS) mbërriti në Bazën kryesore Operative të 

AGS në Sigonella, Itali. Mbritja e avionit RQ-4D në bazën 
e tij në Evropë përfaqëson një moment historik të ri në Pro-
gramin AGS të NATO-s, duke kompletuar flotën e AGS të 
NATO-s. Avioni u ngrit nga Baza e Forcave Ajrore Palmdale 
në Kaliforni, Shtetet e Bashkuara në 18:04 me kohën lokale 
në 11 nëntor 2020 dhe u ul në Sigonella në 13:41 me kohën 
lokale të nesërmen, gati 20 orë më vonë.

“Unë jam krenar për Forcën AGS të NATO-s dhe për 
të gjithë ekipin AGS. Ardhja e avionit të pestë dhe të fundit 
Phoenix Aircraft këtu në Sigonella është një arritje historike 
për të gjithë. Ne kemi kryer një sasi të jashtëzakonshme 
trajnimi dhe përgatitje tashmë dhe po presim me padurim të 
vazhdojmë punën tonë të vështirë me avionët e rinj dhe të 
fundit. Së bashku me pritësit tanë italianë, SHAPE, kombet 
dhe industrinë e NATO-s, ne do të vazhdojmë të zgjerojmë 
infrastrukturën dhe aftësitë tona në muajt e ardhshëm. Ne 
mbetemi të përkushtuar për të avancuar këtë aftësi të rëndë-
sishme në të mirë të të gjithë Aleancës”, tha Komandanti i 
Forcës AGS i NATO-s, gjeneralbrigade Houston Cantwell. 
Prokurimi i Sistemit të Mbikëqyrjes Tokësore të Aleancës 
është përgjegjësi e Agjencisë së Menaxhimit të Mbikëqyrjes 
Tokësore të Aleancës së Aleancës (NAGSMA).

“Duke folur përafërsisht një vit pas fluturimit të parë të 
trageteve, ulja e avionit të pestë të NATO-s AGS RQ-4D 

përfundon Fluturimin e Trageteve të segmentit ajror AGS. Pa 
dyshim, ka një punë të rëndësishme përpara nesh, por të gjithë 
ne këtu në NAGSMA tani jemi përqendruar në lëvizjen e Pro-
gramit përpara dhe dorëzimin e sistemit AGS te Forcat AGS të 
NATO-s. Jam krenar që jam Drejtori i Përgjithshëm i një ekipi 
kaq të motivuar dhe ndërkombëtar këtu në NAGSMA-gjithçka 
ka të bëjë me punën e tyre ekipore dhe angazhimin e tyre përtej 

pritjeve ”, tha gjeneralbrigade Volker 
Samanns, Drejtori i Përgjithshëm i 
Agjencisë. Pas mbërritjes së RQ-4D 
Phoenix 5, Agjencia e Menaxhimit 
të Mbikëqyrjes Tokësore të Aleancës 
së NATO-s dhe Autoritetet Italiane të 
Vlefshmërisë Ajrore do të vazhdojnë 
të përfundojnë dokumentacionin e 
kërkuar dhe t’i dorëzojnë sistemin 
Forcës AGS të NATO-s në muajt e 
ardhshëm.

Avioni i parë nga pesë avionët 
AGS Phoenix të NATO-s zbarkuan në 
Sigonella të enjten  e 21 nëntorit 2019, 
pasuar nga mbërritja e avionit të dytë 
në 19 dhjetor 2019, nga avioni i tretë 
në 15 korrik 2020 dhe nga Avioni i 
katërt në 26 korrik 2020.

Aftësia AGS e NATO-s është një 
sistem i bërë me porosi i prokuruar 

nga 15 aleatë për t’u ndarë me të gjithë Aleancën. Eshtë përshta-
tur në mënyrë unike për kërkesat e NATO-s dhe i krijuar posa-
çërisht për të përmbushur kërkesat e Inteligjencës, Mbikëqyrjes 
dhe Zbulimit të identifikuara nga Këshilli i Atlantikut të Veriut 
dhe Komandanti Suprem i Aleancës Evropë. Sistemi AGS në 
pronësi kolektive dhe të operuar të NATO-s do të sigurojë një 
aftësi unike të teknologjisë për 30 anëtarët e Aleancës.

 

Më 16 nëntor 2020, filloi Ushtrimi më i madh i mbrojtjes kibernetike 
i NATO-s, Koalicioni Kibernetik.  Ushtrimi synon të trajnojë 

mbrojtësit kibernetikë në aftësinë e tyre për të mbrojtur NATO-n dhe 
rrjetet kombëtare dhe do të testojë proceset dhe procedurat e vendim-
marrjes. Ky ushtrim i mbrojtjes kibernetike, i organizuar dhe drejtuar 
nga Komanda Aleate e Transformimit e NATO-s (ACT), ka pjesëmarrës 
nga 27 kombe të NATO-s, kombe të shumta partnere të NATO-s, si dhe 
Qendrat Teknike dhe Koordinuese të Aftësisë së Reagimit Kompjuterik 
të NATO-s (NCIRC). 

Stafi i Mbrojtjes Kibernetike i Bashkimit Evropian, siguron që 
NATO dhe Partnerët e saj do të jenë të përgatitur të përgjigjen, kolek-
tivisht nëse është e nevojshme, kur përballen me ndonjë kërcënim dhe 
do të jenë në gjendje ta bëjnë këtë në përputhje me ligjin ndërkombëtar, 
përfshirë Kartën e KB, siç është e zbatueshme.

Zëdhënësja e NATO-s Oana Lungescu tha se kërcënimet kibernetike 
po bëhen më komplekse dhe përçarëse. “NATO është e angazhuar për 
të mbrojtur të gjithë aleatët në hapësirën kibernetike, si në tokë, në 
ajër dhe në det. Një sulm kibernetik ndaj një aleati mund të prekë të 
gjithë ne. Kjo është arsyeja pse forcimi i mbrojtjes sonë kibernetike 
është një përparësi për Aleancën”, tha ajo.

Duke marrë frymëzim nga kërcënimet e ditëve të sotme, ushtrimi 
teston përgjigjet e zyrtarëve në kohë reale ndaj incidenteve, të tilla si 
përpjekje për të prishur rrjetet e klasifikuara, përçarje të sistemeve të 
komunikimit në infrastrukturën kritike dhe spiunazh përmes aplika-
cioneve të smartphone-ve.

Për shkak të pandemisë Covid-19, stërvitja zhvillohet praktikisht 
këtë vit me mbrojtës kibernetikë të lidhur përmes Qendrës së Trajnimit 
të Sigurisë Kibernetike të Estonisë. Rreth 1,000 zyrtarë dhe ekspertë 
nga e gjithë Aleanca e NATO-s, katër kombe partnere (Finlanda, Ir-
landa, Suedia dhe Zvicra) dhe Bashkimi Evropian do të marrin pjesë, 
gjithashtu.Siguria kibernetike është vendosur në krye të agjendës 
së NATO-s në vitet e fundit dhe NATO mbron rrjetet e saj të IT 24 
orë në ditë. Në 2014, NATO zgjeroi fushën e angazhimit të saj të 
mbrojtjes kolektive për të mbuluar sulme të rënda kibernetike. Në 
vitin 2016, NATO deklaroi kibernetikën si një fushë operacionale. 
NATO ka reagim të shpejtë ekipe të mbrojtjes kibernetike në gatish-
mëri 24/7 për të ndihmuar aleatët. Aleanca ka ngritur gjithashtu një 
Qendër Operacionesh të Hapësirës Kibernetike për të rritur aftësinë 
e saj për t’u përgjigjur.

NATO 2030, iniciativa e Sekretarit 
të Përgjithshëm Jens Stoltenberg për 
ta bërë NATO-në të mbrojtur nga e 
ardhmja.

Forumi i Sigurisë së Varshavës 
është një nga platformat kryesore evro-

piane kushtuar bashkëpunimit transat-
lantik dhe përqendruar në përpunimin e 
përgjigjeve të përbashkëta ndaj sfidave 
të përbashkëta të sigurisë. Çdo vit 
ngjarja mbledh mbi 1500 pjesëmarrës 
nga 40 vende.

NATO në gatishmëri për 
kërcënimet kibernetike

“Të gjitha kombet kujtojnë hum-
bjet e tyre në luftë dhe konflikt 

në mënyra të ndryshme. Pavarësisht 
nga besimi, etnografia,  historia apo 
gjeografia, unë jam i impresionuar 
nga të gjitha vizitat e mia tek aleatët 
për  humanizmin e përbashkët të të 
gjithë anëtarëve që shërbejnë në Forcat 
e Armatosura të Aleancës ndërsa ne 
tregojmë respekt për ata që shkuan më 
parë, që dhanë jetën e tyre, ose të cilët 
u plagosën ose u prekën nga konflikti 
dhe lufta. Unë kam qenë i privilegjuar 
të vendos kurora, të tregoj respekt, të 

kuptoj vendet e veçanta të përkujtimit 
dhe të flas me marinarë, ushtarë, njerëz 
të forcave ajrore dhe marinsa. Kjo përvojë 
kishte përforcuar pikëpamjen time që, 
përmes parandalimit, forcat ushtarake 
kërkojnë paqe dhe pasqyrojnë krenarinë 
kombëtare përmes përvojës së përbashkët 
midis aleatëve dhe solidaritetit për frymën 
e mbrojtjes kolektive të ngulitur në Ale-
ancën tonë për më shumë se shtatëdhjetë 
vjet. Për shumë aleatë nëntori shënon 
sezonin e Përkujtimit. Këtë vit - 2020 - ne 
shtojmë humbjet e shkaktuara nga pan-
demia në mendimet dhe lutjet tona ndërsa 

kujtojmë - në të gjithë Aleancën - sa efekt 
kanë arritur Forcat tona të Armatosura 
kolektive në ndihmën dhe mbështetjen 
e profesionistëve të kujdesit shëndetë-
sor, në mbajtjen e forcave të vendosura 
të Aleancës të mbrojtura dhe të sigurta, 
në punën me aleatët dhe partnerët për të 
lëvizur dhe ndarë pajisjet mjekësore dhe, 
sipas mendimit tim - thelbësisht - kujtojmë 
veten tonë siç bëmë në luftërat dhe kon-
fliktet e mëdha të rëndësisë së mjekësisë 
ushtarake. Pra, ndërsa reflektojmë mbi 
Kujtimin, duhet të reflektojmë edhe 
sot - ne jemi më të fortë së bashku.”

Kompletohet flota e AGS e NATO-s në Itali

një sHënim mBi kujtimin: ne jemi më të fortë së BasHku

Shefi i Ajrit Marshall Sir Stuart Peach, Kryetari i 
Komitetit Ushtarak të NATO-s, viziton Letoninë

Ministri i Mbrojtjes, Anton Quni 
priti në takim lamtumirës këshill-

tarin ushtarak Italian në Ministrinë e 
Mbrojtjes, kolonel Vincenzo Stella. 
Me këtë rast, ministri Quni shprehu 
falënderimin dhe mirënjohjen për an-
gazhimin e tij me përkushtim të lartë 
profesional duke ofruar eksperiencën e 
tij të gjatë të udhëheqësit ushtarak për 
stafin e Ministrisë së Mbrojtjes. Nga 
ana e tij, kolonel Stella, shprehu për-
shtypjet e tij të veçanta gjatë mandatit të 
tij për Ministrinë e Mbrojtjes dhe stafin 
e saj duke theksuar admirimin e tij për 
të arriturat e deritashme të FSK-së dhe 
vizionin e saj për të ardhmen.

Në shenjë mirënjohje për an-
gazhimin e tij, ministri Quni i ndau 

“Medaljen për shërbim të shquar”. Në 
takimin lamtumirës morën pjesë edhe 
këshilltari politik, Feriz Trezhnjeva, 
drejtori i Departamentit për Bashkë-

punim Ndërkombëtar dhe Integrime 
Euroatlantike, kolonel Hasan Hoxha 
dhe zyrtarja e lartë e kabinetit, Mar-
tina Dedaj-Kçira. 

KOSOVA

Në takim, ministri Quni e njoftoi gjeneral brigade Bowron me zhvillimet në 
Ministrinë e Mbrojtjes dhe Forcat e Sigurisë së Kosovës, të arriturat gjatë 
procesit aktual të tranzicionit dhe sfidat e shfaqura gjatë krizë aktuale të pan-
demisë COVID-19. Ai, ndër të tjera shprehu falënderimin dhe mirënjohjen e 
thellë për rolin dhe kontributin e madh të shtetit, qeverisë dhe Forcave të Ar-
matosura Britanike në ndërtimin dhe zhvillimin e gjithmbarshëm të Kosovës, 
vet Ministrisë së Mbrojtjes dhe Forcave të Sigurisë së Kosovës. 

Në emër të shtetit dhurues, donacionin e dorëzoi drejtori i Ekipit Këshil-
lues dhe Ndërlidhës të NATO-s ( NALT), gjeneral brigade Frank Best, 

kurse në emër të Ministrisë së Mbrojtjes dhe FSK-së, donacionin e pranoi 
zëvendës komandanti i FSK-së, gjeneral major Enver Cikaqi në shoqërim 
të drejtorit të Qendrës Mjekësore të FSK-së, dr. Shkëlzen Syla. Më pas, 
bazuar në planin paraprak të QKMFSK, me urdhër të komandantit të FSK-
së, gjenerallejtënant Rrahman Rama si dhe në koordinim dhe bashkëpunim 
të plotë me stafin e lartë ushtarak gjerman, filloi operacioni i shpërndarjes 
së materialeve të donacionit përkatës në komunat e planifikuara të banu-
ara nga të gjitha komunitetet që jetojnë në Kosovë. Kontingjenti i parë 
i donacionit përkatës, iu 
dorëzua Qendrës Kryesore 
të Mjekësisë Familjare në 
Mitrovicë, ku të pranishëm 
ishin edhe gjeneral Cikaqi, 
gjeneral Best dhe dr.Syla të 
pritur nga zëvendëskryetari 
i Komunës së Mitrovicës, 
Faruk Mujka me bashkë-
punëtorë si dhe stafi dre-
jtues i Qendrës Mjekësore 
përkatëse. Në fillim, z. 
Mujka në emër të stafit të 
QKMF-së dhe qytetarëve 
të komunës së tij, shprehu 
mirënjohjen dhe falënderi-
min e madh për FSK-në dhe shtetin gjerman për ndihmën e ofruar e shumë 
të nevojshme në këtë periudhë.

Nga ana e tyre, gjeneral Cikaqi dhe dr. Syla, i njoftuan të pranishmit me 
përmbajtjen e projektit dhe shprehën zotimin për vazhdimin e aktiviteteve 
të FSK-së me të gjitha aftësitë dhe kapacitetet operacionale në dispozicion 
për mbështetjen ushtarake të autoriteteve civile dhe qytetarëve tanë në 
përballje me krizën e pandemisë COVID-19 dhe nevoja tjera.

Shpërndarja e materialeve mjekësore përkatëse do të vazh-
doj edhe gjatë pesë ditëve të ardhshme në komunat: Viti, Hani i 
Elezit, Kaçanik, Mamushë, Dragash, Suharekë, Obiliq, Vushtrri, 
Kamenicë, Shtërpcë, Drenas, Lipjan, Fushë Kosovë, Junik, Deçan, 
Skenderaj, Istog, Vitomiricë dhe Podujevë.

Ministri i Mbrojtjes An-
ton Quni priti në takim 
Këshilltarin e Trans-
formimit të Mbrojtjes 

në Ballkanin Perëndimor, gjeneral 
brigade Johnny Bowron. Në takim, 
ministri Quni e njoftoi gjeneral brigade 
Bowron me zhvillimet në Ministrinë 
e Mbrojtjes dhe Forcat e Sigurisë së 
Kosovës, të arriturat gjatë procesit 
aktual të tranzicionit dhe sfidat e 
shfaqura gjatë krizë aktuale të pan-
demisë COVID-19. Ai, ndër të tjera 
shprehu falënderimin dhe mirënjohjen 
e thellë për rolin dhe kontributin e 
madh të shtetit, qeverisë dhe Forcave 
të Armatosura Britanike në ndërtimin 
dhe zhvillimin e gjithmbarshëm të 
Kosovës, vet Ministrisë së Mbrojtjes 
dhe Forcave të Sigurisë së Kosovës. 
Në takimin e radhës me brigadierin 
Bowron, komandanti i FSK-së, 
gjenerallejtënant Rrahman Rama 
theksoi se partneriteti me Forcat e 
Armatosura Britanike do të vazhdojë 
të jetë i fuqishëm në perspektivën tonë 
zhvillimore për të arritur aftësitë, 
kapacitetet dhe standardet më të larta 
operacionale.

Nga ana e tij, brigadieri Bowron 
shprehu vlerësimin e lartë për strat-
egjinë e tranzicionit të MM/FSK-së 
si dhe të arriturat e deritashme duke 
shprehur mbështetjen nga autoriteti 
zyrtar dhe eksperienca e tij për këtë 
proces edhe në të ardhmen. Ministri 
Quni gjatë takimit shoqërohej nga 
këshilltari i tij ushtarak, kolonel 
Hamdi Pollomi dhe drejtori i Depar-
tamentit për Bashkëpunim Ndërkom-
bëtar dhe Integrime Euroatlantike, 
kolonel Hasan Hoxha. 

Mbretëria e Bashkuar mbështet 
procesin e tranzicionit të FSK-së

Ministri Anton Quni takon gjeneral brigade Johnny Bowron 

Këshilltari i Transformimit të Mbrojtjes në Ballkanin Perëndimor,
 gjeneral brigade Johnny Bowron në Prishtinë

Ushtarakët gjermanë 
shpërndajnë donacione 

kundër “COVID-19”

kësHilltari usHtarak italian në ministrinë e mBrojtjes  

“Medalje për shërbim të shquar” 
për kolonel Vincenzo Stella

Në kazermën “Adem Jashari”, respektivisht në Qendrën 
Mjekësore të FSK-së, u mbajtë ceremonia e pranim-dorëzimit të 
donacionit nga Republika Federale e Gjermanisë me materiale 

mjekësore për përballimin e krizës së pandemisë COVID-19

Brigadieri Bowron shprehu vlerësimin e lartë për 
strategjinë e tranzicionit të MM/FSK-së si dhe të 
arriturat e deritashme duke shprehur mbështetjen 
nga autoriteti zyrtar dhe eksperienca e tij për këtë 
proces edhe në të ardhmen.

13 pjesëtarë të Armatës së Maqe-
donisë së Veriut nga toga për 

sigurimin e Komandës Kryesore të 
misionit “Mbështetje e Vendosur” 
në Afganistan janë pozitiv për ko-
ronavirusin dhe ndodhen në izolim. 
Shtatë pjesëtarë të tjerë të togës janë 
në karantinë për shkak të kontaktit 
me të infektuarit.

Këtë pasdite, ministrja e Mbro-
jtjes Radmilla Shekerinska bisedoi 
me kolonel Zlatko Kuzmanov nga 
Komanda e Përgjithshme në Kabul, 
i cili e informoi atë se të gjithë 

të shpejtë pjesëtarëve të Armatës dhe 
kërkoi raportim të rregullt ditor për 
gjendjen e tyre. Ajo tha se Ministria e 
Mbrojtjes do t’i përgjigjej çdo nevoje 
ose kërkese në bashkërendim me ko-
mandantin e përgjithshëm të misionit.

Pjesa tjetër e pjesëtarëve të 
Armatës që janë të angazhuar në 
misionin “Mbështetje e Vendosur” 
si oficerë të shtabit në Komandën 
për Trajnim, Ndihmë dhe Këshillim-
kryeqytet, në aeroportin KAIA, janë 
në gjendje të mirë shëndetësore dhe 
kryejnë rregullisht detyrat e tyre.

Ministrja Shekerinska bisedon 
me paqeruajtesit në Afganistan

MAqeDONIA e VeRIuT

“Republika e Maqedonisë së Veriut, si një anëtare e plotë e 
NATO-s, ndërmerr hapa vendimtarë për integrim të plotë në 
strukturat e Aleancës, “tha ministrja e Mbrojtjes, Radmilla 
Shekerinska, e cila së bashku me Shefin e Shtabit të Përgjith-
shëm, gjeneral Vasko Gjurçinovski dhe zëvendësin e tij, gjen-
eral Azim Nuredin, morën pjesë në conference.

Në përputhje me dinamikën 
për integrimin e Republikës 
së Maqedonisë së Veriut 
në NATO, në Ministrinë e 

Mbrojtjes dhe Shtabin e Përgjithshëm 
përmes video-konferencës u mbajt 
Konferenca vjetore për integrimin e 
Republikës së Maqedonisë së Veriut 
në strukturat e NATO-s, ku u bë një 
prerje për nivelin e arritur nga Ministria 
e Mbrojtja dhe Armata në procesin e 
integrimit në NATO.

“Republika e Maqedonisë së Veri-
ut, si një anëtare e plotë e NATO-s, 
ndërmerr hapa vendimtarë për integrim 
të plotë në strukturat e Aleancës, “tha 
ministrja e Mbrojtjes, Radmilla Shek-
erinska, e cila së bashku me Shefin e 
Shtabit të Përgjithshëm, gjeneral Vasko 
Gjurçinovski dhe zëvendësin e tij, 
gjeneral Azim Nuredin, morën pjesë 
në conference.

Të gjitha proceset janë duke u 
zhvilluar-informoi ministrja dhe shtoi 
se planet strategjike janë miratuar, 
plani për buxhet të qëndrueshëm të 
mbrojtjes dhe rritja e fondeve në 2 
përqind të PBB-së deri në vitin 2024 
është duke u realizuar, ashtu si edhe 
prokurimet shumë të rëndësishme të 
pajisjeve moderne.

„Sa i përket kapacitetit, pas 11 
vjet ngecje, ne kemi filluar një proces 
gjithëpërfshirës të modernizimit. “Deri 
në vitin 2028, kemi në plan të zbato-
jmë 22 projekte që do të zëvendësojnë 
armatimin e vjetër me pajisje të reja 
dhe moderne, kryesisht të drejtuara 
në Grupin Luftarak të Këmbësorisë së 
Lehtë, kapacitetin tonë të deklaruar të 
NATO-s”, tha ministrja.

Shekerinska theksoi se Maqedonia 
e Veriut mbetet me aleatët në misionin 
në Afganistan dhe angazhimi është 
i fortë për sigurinë dhe stabilitetin 
rajonal mund të shihet përmes vlerës 
së re të kontributit të Maqedonisë 
në misionin e KFOR-it në Kosovë-
aktualisht 44 pjesëtarë të Armatës 
punojnë brenda KFOR-it, dhe në 
vitin 2021 planifikojmë ta rrisim atë 
numër në 180 pjesëtarë.

ministrja radmilla sHekerinska  

Deri në vitin 2028 armatimi
 i vjetër do të zëvendësohet
Në vitin 2021 numri i pjestarëve në KFOR do të arrijë në 180 pjesëtarë

Gjenerali Gjurcinovski theksoi 
para përfaqësuesve të lartë të Aleancës 
se Shtabi i Përgjithshëm i Armatës së 
Republikës së Maqedonisë së Veriut 
është duke kryer intensivisht dhe me 
kapacitet të plotë aktivitete për të ar-
ritur qëllimet e dhëna për integrim të 
plotë me NATO-n, të cilat ndodhin 
përmes proceseve të vazhdueshme të 
transformimit në Armatë dhe në fushta 
nën kompetencën e Armatës dhe të cilat 
ne presim të realizohen brenda afatit të 
parashikuar.

Në konferencë u shqyrtuan arritjet 
e Ministrisë së Mbrojtjes dhe Armatës 
së Republikës së Maqedonisë së Veriut 

në fushat funksionale të integrimit (ad-
ministrimi, modernizimi dhe pajisimi, 
struktura e forcave, arsimi, stërvitjet 
trajnuese dhe vlerësimet, logjistika, 
kontrolli i hapësirës ajrore dhe sistemet 
e komunikimit dhe informacionit, si dhe 
mbrojtja kibernetike) në mënyrë që të 
arrihet integrimi i plotë i planifikuar për 
nëntor 2021.

Konferenca është një vazhdim i 
procesit të mbajtur më parë nga grupi 
i punës i Ministrisë së Mbrojtjes dhe 
Armatës për Integrimin dhe asocimin 
në NATO nga takimet koordinuese që 
u zhvilluan para anëtarësimit të plotë 
në NATO.

“Shëndeti i qytetarëve është gjithashtu shqetësimi ynë. Kur vendi është 
në një situatë kritike, ne të gjithë duhet të jemi të përgjegjshëm 

dhe të mobilizuar dhe të gjejmë një mënyrë për të ndihmuar,” tha min-
istrja e Mbrojtjes Radmilla Shekerinska, e cila së bashku me ministrin 
e Shëndetësisë Venko Filipçe morën pjesë në dorëzimin e ambulancave 
ushtarake në shërbim të shëndetit publik. Shekerinska shtoi se vendimi 
për lirimin e këtyre pesë automjete së bashku me dy të tjera që do të vihen 
në dispozicion në brendësi të vendit do të forcojnë ndjeshëm kapacitetin 
e Ndihmës së Shpejtë.

“Këto automjete janë automjete të përdorura nga Armata dhe ne be-
sojmë se në këtë moment ato duhet të përqendrohen në prioritetin numër 
një, i cili është lufta kundër Kovid dhe sigurimi i më shumë mundësive 
për Ndihmën e Shpejtë në kryeqytet ku ndihet presioni më i madh,” shtoi 
Shekerinska. Ministri falënderoi pjesëtarët e Armatës dhe tha se të gjitha 

burimet duhet të drejtohen atje ku janë më të nevojshme, duke theksuar 
se Armata deri më tani ka marrë pjesë në trajtimin e pandemisë dhe se 
ajo do të vazhdojë të jetë në dispozicion.

Duke falënderuar për mbështetjen, ministri i Shëndetësisë Venko 
Filipçe theksoi rëndësinë e përfshirjes së Armatës dhe ndihmën e dërguar 
nga NATO në respiratorë transportues.

„Prej sot, kemi në dispozicion 5 automjete spitalore dhe 2 të tjera që 
do të përdoren shtesë për transportimin e pacientëve në qytete të tjera. 
Presioni mbi sistemin e kujdesit shëndetësor është i madh, shpesh ka 
nevojë për transport të shpejtë të pacientëve në një spital. Në periudhën e 
kaluar ne kemi rritur numrin e automjeteve spitalore. “Kjo ndihmë është 
e vlefshme dhe do të jetë shumë e rëndësishme, sepse do të rrisë numrin 
e ekipeve që do të jenë në dispozicion për transportimin e pacientëve së 
bashku me respiratorët transportues që kemi marrë si ndihmë nga NATO,” 
tha ministri Filipçe. Në dorëzimin e ambulancave ushtarake morën pjesë 
shefi i Shtabit të Përgjithshëm të Armatës, Gjeneral Vasko Gjurçinovski, 
si dhe një ekip nga Qendra Mjekësore Ushtarake.

Pesë ambulanca 
ushtarake në shërbim 

të shëndetit publik

paqeruajtësit tanë janë në gjendje të 
mirë të përgjithshme, pa simptoma të 
sëmundjes dhe janë kujdesur në kushte 
të përshtatshme.

Koloneli Kuzmanov informoi se 
në misionin „Mbështetje e Vendosur” 
virusi paraprakisht është përhapur në 
rreth 2.000 persona, ndërsa vala e re 
është paraqitur në dhjetë ditët e fundit 
. Që paqeruajtësit tanë janë pozitivë për 
koronavirusin u zbulua gjatë testeve 
të rregullta që bëhen në bazë një herë 
në javë.

Ministrja Shekerinska u uroi shërim 

“Marrëdhënia jonë me “Lursen” nuk përfundon me këtë kon-
tratë, përkundrazi, tani po fillon. Ne kemi akoma shumë punë 
për të bërë në bashkëpunimin industrial. Unë shpresoj se të 
dy vendet do të jenë në gjendje të ndërtojnë besim dhe mar-
rëdhënie të mira, të cilat për shumë vite që do të vijnë do të 
përfitojnë si nga kompania gjermane, ashtu edhe nga marina 
bullgare,” tha Ministri i Mbrojtjes.

“Kjo ditë është një ditë 
e rëndësishme për 
Marinën bullgare. 
Me këtë projekt 

bëmë hapin e dytë për modernizimin 
e Ushtrisë Bullgare pas nënshkrimit të 
kontratës për antarët e rinj të ushtrisë 
bullgare. Shpresoj të mos jetë e fundit”. 
Kjo u tha nga Ministri i Mbrojtjes Kras-
simir Karakachanov në ceremoninë e 
nënshkrimit të kontratës për projektin 
“Blerja e një anije patrullore modulare 
shumëfunksionale për Marinën” me 
kompaninë “Fr. Lürssen Werft “GmbH 
& Co. KG më, 12 nëntor 2020. “Ne 
kemi nënshkruar një marrëveshje që 
është e rëndësishme jo vetëm për Forcat 
e Armatosura Bullgare përballë Mari-
nës Bullgare, por edhe për kompaninë 
“Lursen”. Kjo tregon se marrëdhëniet, 
duke përfshirë ato ekonomike midis dy 
vendeve mike, Republikës së Bullgarisë 
dhe Republikës Federale të Gjermanisë, 
po zhvillohen mirë “, shtoi Ministri 
Karakachanov.

“Marrëdhënia jonë me “Lursen” 
nuk përfundon me këtë kontratë, 
përkundrazi, tani po fillon. Ne kemi 
akoma shumë punë për të bërë në bash-
këpunimin industrial. Unë shpresoj se të 
dy vendet do të jenë në gjendje të ndër-
tojnë besim dhe marrëdhënie të mira, 
të cilat për shumë vite që do të vijnë do 
të përfitojnë si nga kompania gjermane, 
ashtu edhe nga marina bullgare,” tha 
Ministri i Mbrojtjes.

“Marrëveshja është veçanërisht 
e rëndësishme sepse të dy anijet do 
të ndërtohen tërësisht në Bullgari, në 
Varna. Ne planifikojmë të ndërtojmë 
më shumë anije në të ardhmen, të cilat 
do të jenë për Detin e Zi dhe detet 
e tjera. Këtë e tha Dirk Malgovski, 
drejtor menaxhues i ndërmarrjes “Fr. 
Lürssen Werft “GmbH & Co. KG në 
ceremoninë e nënshkrimit. Ai falënderoi 
palën bullgare për atmosferën konstruk-
tive dhe përpjekjet e bëra gjatë negociat-
ave dhe theksoi se mbetet punë serioze 
për t’u bërë, pasi procesi i ndërtimit të 
anijeve do të zgjasë disa vjet.

“Kjo është një ditë e rëndësishme 
për Bullgarinë, për Marinën Bullgare 
dhe për kompaninë “Lursen”. Ne ar-
ritëm të nënshkruajmë marrëveshjen 
me një vend që është partneri ynë në 
NATO dhe është anëtar i Bashkimit 
Evropian. Falë kësaj marrëveshjeje, 
lidhjet e shkëlqyera midis dy vendeve 
tona do të thellohen edhe më shumë,” 
tha Dirk Malgowski.

Sipas kontratës së miratuar nga 
Këshilli i Ministrave, kompania do të 
ndërtojë dhe dorëzojë dy anije modulare 
shumëfunksionale, dhe korniza financi-

marina detare BullGare

Firmoset kontrata: Dy anije 
patrulluese shumëfunksionale gjermane

are e projektit vlen 984,000,000 BGN 
me TVSH. Ndërtimi do të kryhet në 
territorin e Republikës së Bullgarisë në 
kantierin MTG “Dolphin”. Anijet pritet 
të dorëzohen përkatësisht në 2025 dhe 
2026. Kontrata parashikon trajnimin e 
ekuipazheve dhe stafit inxhinierik. Ani-
jet kanë aftësinë për të marrë pjesë në 
një gamë të gjerë të operacioneve detare 
të NATO-s dhe BE-së. Me zbatimin 
e projektit, Marina do të fitojë aftësi 

moderne për të kundërshtuar armiqtë 
sipërfaqësorë, nënujorë dhe ajrorë. 
Në përputhje me të gjitha masat anti-
epidemike, në ceremoni morën pjesë 
Ambasadori i Jashtëzakonshëm dhe 
Fuqiplotë i Republikës Federale të 
Gjermanisë HE Christoph Eichhorn, 
Shefi i Mbrojtjes Admirali Emil Ev-
timov, Komandanti i Detare Admiral 
Kiril Mihailov dhe përfaqësuesit e 
kontraktorit.

Fregata “Brave” në 
Grupin e Përhershëm 
të anijeve të Nato-s

Vazhdon pjesëmarrja e fregatës “Brave” në Grupin e Dytë të Përhershëm 
të anijeve të NATO-s në Mesdhe (SNMG2). Pas kalimit nga Baza Detare 

e Turqisë “Aksaz” në Baza Detare Suda në ishullin e Kretës, Greqi, anija u 
vizitua nga komandanti i grupit, Admirali i Pasëm Manuel Aguirre Aldere-
gia. Admirali Spanjoll vlerësoi pjesëmarrjen e marines bullgare dhe theksoi 
se Marina Detare Bullgare (Marina) edhe një herë kontribuon në zbatimin e 
suksesshëm të detyrave të Aleancës në rajon.

Kapiteni i rangut te II, Trifon Mitishev, komandant i fregatës “Trimi”, mori 
pjesë në një ritual ushtarak për të ndryshuar flamurin e grupit. Anije e re është 
fregata “Christopher Columbus” nga Marina e Mbretërisë së Spanjës. Deri më 
21 nëntor 2020, SNMG2 do të lundrojë së bashku dhe do të zhvillojë stërvitje 
të tipit PASSEX me anijen e zbarkimit “Albion” nga Marina Mbretërore e 
Britanisë së Madhe dhe anijet, nëndetëset dhe avionët e Marinës Greke.

Trupat e ushtrisë shkatërrojnë 
municionet e pashpërthyera

të një kërkese të bërë nga Sekretari 
i Përgjithshëm i Ministrisë së Brend-
shme dhe me urdhër të Komandantit 
të Forcave Tokësore, Gjeneral Major 
Mihail Popov. 

Ndërkohe nje ekip i specializuar 
nga Batalioni i 31-të i Mekanizuar 
në Haskovo kreu zbulimin, trans-
portimin dhe asgjësimin e mjeteve 
të pashpërthyera të gjetura në zonën 
e piramidës 118 kufitare në kufi në 
fshatin Avren, Komuna Krumovgrad, 
Rrethi Kardzhali. Municioni  e një 
minë e pashpërthyer kundër personelit 
PSM-1. Ushtarët, të udhëhequr nga 
Kapiten Slavi Krasev, përfunduan 
me sukses detyrën për të ndihmuar 

popullsinë duke transportuar dhe 
shkatërruar municionin në zonë 
në përputhje me të gjitha masat e 
sigurisë. Një ekip i specializuar 
nga Divizioni 44200 i Brigadës së 
2-të të Mekanizuar Stara Zagora 
zbuloi dhe shkatërroi një minë 
fragmentimi me eksploziv të lartë 
të korrozuar me forcë 120 mm pa 
një detonator. Municioni u gjet 
në zonën e një depoje për lëndë 
të parë sekondare në qytet dhe u 
transportua në deponinë e Lilacit, 
ku ndodhi shkatërrimi. Gjashtë 
ushtarakë me dy makina nën kom-
andën e kapitenit Jordan Yordanov 
morën pjesë në asgjësim.

Anijet patrulluese modulare shumëfunksionale do të prodhohet nga 
kompania gjermane “Lursen” dhe do të dorëzohen në 2025 dhe 2026

Ekip i specializuar nga forma-
cioni ushtarak 44200-Stara 
Zagora nga brigada e dytë e 

mekanizuar e zbulimit, shkatërroi  
me, 16 nëntor, një minë 120 mm 
me një stabilizues dhe një siguresë. 
Municioni i gërryer rëndë u gjet gjatë 
gërmimeve në një pronë private në 
fshatin Hadji Dimitrovo, komuna 
Kazanlak.

Ekipi, i përbërë nga 4 ushtarakë 
dhe 4 pajisje, operoi nën udhëheqjen 
e kapitenit Yordan Yordanov. Muni-
cioni u transportua dhe u shkatërrua 
në qendrën e trajnimit “Tyulbeto” 
në përputhje me të gjitha masat e 
sigurisë. Ushtarët vepruan në bazë 

“Jam i lumtur të shoh disa nga anëtarët e dekoruar të 
Brigadës ende në shërbim aktiv ushtarak, të cilëve u bëj 
thirrje të vazhdojnë promovimin e vlerave të Luftës së Atd-
heut. Së bashku, ne duhet të zhvillojmë dhe forcojmë Forcat 
e Armatosura Kroate për t’i mundësuar atyre t’u përgjigjen 
sfidave të së ardhmes më vete ose së bashku me aleatët”.

“N
e duhet të zh-
villojmë Forcat 
e Armatosura 
Kroate duke u 

mbështetur në përvojat e mbrojtësve 
Kroatë, për t’i mundësuar ata që t’i 
përgjigjen sfidave të së ardhmes”, 
deklaroi Ministri Kroat i Mbrojtjes 
Mario Banoshic.

Ministri Kroat i Mbrojtjes Mario 
Banoshic, mori pjesë në ceremoninë 
e dhënies së dekoratave anëtarëve të 
Brigadës së Gardës “Tigrat” dhe Një-
sisë Speciale të Policisë nga Rakitje 
me rastin e 30 vjetorit të themelimit 
të tyre, e cila u mbajt në Zyrën e 
Presidentit të Kroacisë më, së bashku 
me komandantët e kohës së luftës dhe 
anëtarët e Brigadës.

Dekoratat u prezantuan nga Presi-
denti i Republikës si Komandant Su-
prem i Forcave të Armatosura Kroate.

“Jam i lumtur të shoh disa nga 
anëtarët e dekoruar të Brigadës ende 
në shërbim aktiv ushtarak, të cilëve u 
bëj thirrje të vazhdojnë promovimin 
e vlerave të Luftës së Atdheut. Së 
bashku, ne duhet të zhvillojmë dhe 
forcojmë Forcat e Armatosura Kroate 
për t’i mundësuar atyre t’u përgjigjen 
sfidave të së ardhmes më vete ose së 
bashku me aleatët”.

Seanca e Komitetit të Sistemit të Sigurisë Kombëtare të mbajtur në Zagreb 
dha disa masa gjithëpërfshirëse, sistematike dhe efikase për të frenuar 

tendencat radikale.
Ministri Kroat i Mbrojtjes Mario Banoshiq mori pjesë në sesionin e 

Komitetit të Sistemit të Sigurisë Kombëtare të mbajtur në Bibliotekën Kom-
bëtare dhe Universitare në Zagreb.

Sesioni u mblodh në përputhje 
me përfundimin e Qeverisë mbi 
parandalimin e tendencave radi-
kale në shoqëri dhe u kryesua nga 
Zëvendës Kryeministri për Siguri-
në Kombëtare dhe Ministri i Vet-
eranëve të Luftës në Atdhe Tomo 
Medved, si Kryetar i Komitetit të 
Sistemit të Sigurisë Kombëtare. 
Departamentet përkatëse prezan-
tuan analizën nga fushat e tyre 
përkatëse të përgjegjësisë. Pjesë-
marrësit miratuan disa masa për 
qasje gjithëpërfshirëse, sistematike 
dhe efektive për të frenuar tendencat radikale, të cilat Komiteti do t’i raportojë 
Qeverisë dhe Këshillit të Sigurimit Kombëtar.

Ministri Banoshic në Komitetit 
e Sigurisë Kombëtare

ministri i mbrojtjes mario Banoshic 

Dekorata për anëtarët e 
Brigadës së Gardës “Tigrat”

“Ne duhet të zhvillojmë Forcat e Armatosura Kroate për 
t’iu përgjigjur sfidave së bashku me aleatët”

“Eshtë detyra ime si ministër i mbrojtjes dhe 
detyrë e Qeverisë për të siguruar zhvillimin 
dhe forcimin e ardhshëm të Forcave të 

Armatosura Kroate. Unë jam i bindur që gjatë qeverisë 
aktuale do të vazhdojë politika e asaj të mëparshme dhe 
do të realizojë të gjitha pajisjet e parapara dhe planet e 
modernizimit”, tha Ministri Banoshic, i cili gjithashtu 
njoftoi emërimin e më shumë poligoneve të trajnimit dhe 
lehtësirave të tjera në Kroacisë.

Depoja e Municionit në Trbounje (afër Drniq) u emërua  
“Marko Odžak”, per nder të specialistit te EOD dhe mbro-
jtës Kroat i vrarë në një aksident në 2013 në një ceremoni, e 
cila u ndoq nga Ministri Kroat i Mbrojtjes Mario Banoshic, 
nga Shefi i Shtabit të Përgjithshëm, Admiralit të Forcave të 
Armatosura Kroate Robert Hranj, nga Këshilltari Special i 
Ministrit të Mbrojtjes Ivica Ušljebrka dhe nga Komandanti 
i Komandës së Mbështetjes së Gjeneral Lejtnant i Forcave 
të Armatosura Kroate Mladen Fuzul, së bashku me anëtarët 
e familjes së Trupor i vonë.

Ministri Banoshic kujtoi historinë e luftës së Marko 
Odžak - ai ishte një mbrojtës kroat që nga viti 1991, 
së pari si një oficer policie dhe si një anëtar i Ushtrisë 
Kroate - dhe shprehu mirënjohje për të dhe familjen e tij 

për kontributin e tij në mbrojtjen e Kroacisë, duke deklaruar se 
ai ishte një model për gjeneratat e sotme dhe për brezat e ardh-
shëm të ushtarëve kroatë. Ministri gjithashtu njoftoi vazhdimin 
e emërtimit të poligoneve të trajnimit dhe infrastrukturës tjetër 
pas mbrojtësve kroatë meritë dhe të guximshëm.

“Eshtë detyrimi im si Ministër i Mbrojtjes dhe i Qeverisë 

për të siguruar zhvillimin dhe forcimin e ardhshëm të For-
cave të Armatosura Kroate, për të parandaluar çdo armatim 
në kurriz të tyre. Jam i bindur që gjatë qeverisë aktuale do 
të vazhdojë politikën e asaj të mëparshme dhe do të realizojë 
të gjitha pajisjet e parapara dhe planet e modernizimit ”, tha 
Ministri Banožić.

Admirali Robert Hranj theksoi se Depoja e Municionit 
“Skupnik Marko Odžak” në Trbounje ishte konsideruar për 
përdorim në të ardhmen, dhe se ruajtja e pajisjeve shpërthyese 
dhe mjeteve minerare ishte një detyrë shumë komplekse dhe 
e përgjegjshme, dhe kërkonte personel të specializuar dhe të 
motivuar dhe specialistë të EOD. “Duke e emëruar Depon e 
Municionit me emrin Marko Odžak, një specialist profesion-
ist, me përvojë dhe i trajnuar i EOD, i cili humbi jetën në 
detyrë në depon në Pađene, ne dëshirojmë të bëjmë respekt 
për të dhe kolegët e tij-specialistët e EOD - të cilët humbën 
jeton gjatë çminimit të territorit të Kroacisë ”.

Familja e Marko Odžak zbuloi pllakën përkujtimore në 
hyrje të Depos. Ministri i Mbrojtjes dhe Shefi i Shtabit të 
Përgjithshëm vizituan ambientet brenda Depos.

Depo municioni “Skupnik 
Marko Odžak” në Trbounje

“Sulltani asnjëherë s’ka 
pasur autoritet të vërtetë, 
por një autoritet nomi-
nal”. Kështu thotë për 

malësinë e Gjakovës Kirki Gri. Kryekon-
sulli austriak Lipih thotë për trevën se 
gjithmonë ka qenë qendra e trazirave më 
të rrezikshme. Pikërisht aty në fshatin 
Shipshan, të Malësisë së Gjakovës, sot 
rrethi i Tropojës, lindi Ali Ibër Nezaj, 
por edhe udhëheqës të tjerë të lirisë dhe 
pavarësisë shqiptare.

Më 1878-n, në vitin e Besëlidhjes 
së madhe, Kirki Grin thotë: “Autoritetet 
kompetente më kanë siguruar mua se do 
të duhej një ushtri prej 80 mijë vetash për 
të nënshtruar fiset malore të Gjakovës, 
Pejës, Gucisë e Plavës..”. Me një pres-
tigj të tillë Tropoja niste në kuvendin e 
Prizrenit bijtë e vet me në krye Ali Ibër 
Nezën) e Binak Alinë. Më 10 qershor 
1878, që të dy u zgjodhën anëtarë të KQ 
të Lidhjes shqiptare të Prizrenit.

Në vitet e lidhjes e më pas, aktiviteti 
i Ali Ibër Nezës merr përmasa shumë të 
gjera dhe figura e tij poliedrike rri me 
dinjitet krahas tre katër figurave me të 
ndritura udhëheqëse të Lidhjes Shqiptare. 
Që ditën e themelimit të saj, Lidhja shqip-
tare u ballafaqua me një presion të gjerë e 
të gjithanshëm të administratës turke nga 
brenda, por edhe zyrtarë ndërkombëtarë 
të vendeve të ndryshme.

Ali Ibër Nezës i takoi nderi i madh 
historik që të ishte si përfaqësues e 
mbrojtës i Lidhjes Shqiptare në disa nga 
momentet më vendimtare të saj. Një muaj 
pas krijimit të Lidhjes, më 22 korrik 
1878, ushtria austro-hungareze marshon 
në drejtim të Bosnjë-Hercegovinës. 
Autoritetet turke u munduan që forcat 
e Lidhjes t’i drejtonin në Bosnjë kundër 
Austro-Hungarisë e ta linin vetë Shq-
ipërinë pa mbrojtje. Për këtë qëllim, 
më 19 gusht 1878 mblidhet Lidhja. Ali 
Ibër Nezaj në krye të disa forcave të 
armatosura ngarkohet të shkojë në Novi 
Pazar për të marrë vesh nëse forcat 
austro-hungareze kanë qëllime pushtimi 
ndaj Shqipërisë. Këtë fakt e vërtetojmë 
me dokumentin nr.17 të konsullit anglez 
në Prizren, që mban datën 2 tetor 1879. 
Sen Xhoni shkruan: “Pak kohë më parë 
kur flitej se austriakët po marshonin në 
drejtim të Novi Pazarit, fisi i tij (Ali Ibrës) 
menjëherë propozoi t’i kundërshtonte ata, 
por me propozimin e tij, ai me disa pasues 
të vet shkuan e u takuan me austriakët, 
dhe pasi u siguruan se austriakët nuk do 
bënin pushtime, ai u kthye të qetësojë 
popullin e vet”. Pra, largpamësia e tij 
si politikan duket qartë. Me Ahmet Ko-
ronicën janë nismëtarë e udhëheqës të 
rrethimit të Mehmet Ali Pashës në sarajet 
e Abdullah Drenit në Gjakovë, në shtator 
të vitit 1878. Për këtë, kryekonsulli Lipih 
nga Shkodra lajmëron ministrin e Jashtëm 
në Vjenë, më 14 shtator 1878. Kjo ngjarje 
pati jehonë edhe në botë, shqetësoi Portën 
e Lartë, si dhe fqinjët shovinistë.

Ndalja e masakres mbi te krishteret

Shovinistët ballkanas, serbë, mala-
zezë etj. e panë fuqinë e Lidhjes dhe 
e kuptuan se nuk mund të realizohen 
koncesionet që u kish dhënë Kongresi 
i Berlinit. Ata përdorën gjithë arsenalin 
e vet për të përçarë Lidhjen. Një ndër 
mjetet e efektshme ishte teza dhe qëllimi 
për t’i dhënë karakter thjesht mysliman 
Lidhjes, për t’u futur përçarja midis 
shqiptarëve të krishterë e myslimanë. Si 
pikë e dobët mendohej se ishte Gjakova, 
për shkak se disa nga prijësit e Gjakovës 
ishin gjendur në mbrojtje të Mehmet 
Ali Pashës. U organizua një masakër 
e përgjakshme kundër të krishterëve të 
Gjakovës nëpërmjet makinacionesh, ku 
ishte përfshirë dhe kisha serbe e Deçanit. 
Në këtë ngjarje figura e Ali Ibrës (Nezaj) 
shkëlqeu me madhështi të plotë, duke i 
kaluar edhe caqet e kohës së vet. Më 2 
tetor 1879, konsulli Sen Xhon shkruan: 
“Vitin e kaluar pas vrasjes së Mehmet 
Aliut, u diskutua seriozisht për shkatër-

rimin e kishës katolike të Gjakovës dhe një 
masakër të përgjithshme ndaj të gjithë të 
krishterëve të qytetit. Dhe ishte ndërhyrja 
e Ali Ibrës që e ndaloi këtë fatkeqësi. Ali 
Ibra më njoftoi mua se të gjitha perseku-
timet e tanishme kundër të krishterëve 
të Gjakovës kryhen vetëm për shkak të 
urrejtjes fanatike që kanë dy zyrtarë qe-
veritarë kundër tyre. Njëri është Kareman 
Beu, kajmekami dhe tjetri Hasan Aga, një 
oficer i zaptijeve, djali i Sadik Agës dhe 
ai deklaron se që të dy duhen ndaluar”. 
Këtë mision të lartë patriotik, mbrojtjen 
e popullsisë së krishterë që në fakt ishte 
mbrojtja e Lidhjes kundër përçarjes, 
Ali Ibra e vazhdoi gjithnjë duke mbetur 
figura qendrore e Lidhjes në këtë aspekt. 
Këtë fakt e vërtetojnë shumë dokumente 
të viteve 1879-1880. Për të ilustruar këtë 
fakt, citojmë vetëm një fragment nga 
dokumenti nr.22 i datës 6 tetor 1879 të 
konsullit anglez në Prizren: “Ali Ibra i cili 
është kryetar i fisit më të fuqishëm të të 
gjitha fiseve malore të kësaj krahine, ka 
treguar gjithmonë një prirje dashamirësie 
ndaj popullsisë së krishterë dhe për më 
tepër ai më premtoi se mbrojtja e tij do të 
vazhdojë dhe se ai do ta quajë si detyrën e 
tij të ndërhyrjes për çdo rast persekutimi 
kundër të krishterëve”.

Fama dhe personaliteti i tij i madh 
zgjuan interesim të jashtëzakonshëm të 
diplomacisë angleze. Ky interesim zgjati 
me intensitet të shtuar edhe në vitet 1880-
1881. Më datë 6 tetor 1879, nr dok. nr. 
22, konsulli Sen Xhon i propozon qeverisë 
së Londrës që të ndërhyjë pranë sulltanit 
për t’i dhënë grada dhe tituj. Përveç qël-
limeve të tjera, në situatën kur popullsia 
shqiptare ishte revoltuar kundër konsujve 
(konsulli rus Jastrebov ish i kërcënuar për 
vdekje) Sen Xhoni nuk e ndien veten të 
sigurt dhe kërkon mbrojtje për të siguruar 
jetën e vet.

Në 1879 agjenturat e huaja u hodhën 
dendësisht në malësitë e Shqipërisë, Mark 
Milani organizoi një pikë informative në 
Manastirin e Deçanit. Problem kardinal 
ishte ai i Plavës e Gucisë. Në fundin e 
tetorit të 1879-s malazezët kërkojnë takim 
me më të parët e Rekës, Malësisë, Pejës, 
Gjakovës e Rugovës. Nga Malësia e Gja-
kovës shkuan shtatë burra: Ali Ibra, Man 
Avdia, Qerim Binaku, Halil Brahimi, 
Ali Hoxha, Ahmet Sadria e Bek Dini. 

Dërgata malazeze kryesohej nga Todor 
Milan, ndërsa malësorët nga Ali Ibra. Të 
dy këta kryesuan bisedimet. Asnjë pikë 
pajtimi nuk patën për çështjen e Plavës e 
Gucisë. Ali Ibër Nezaj mbylli bisedimet 
me fjalët: “Bje në rrafsh të Velikës t’i 
përpjekim armët se edhe Dukagjinin me 
ta lëshue nuk të duhet gja se mashkull 
të gjallë nuk të la, veç ta le Cernogoren 
me çika e gra”. Në janar 1880 zhvillohet 
beteja kundër 12 mijë forcave të Mark 
Milanit, betejë që ka hyrë në histori. 
Ali Ibra komandoi forcat e Gashit, të 
cilat hynë grykës së Selbicës e dolën në 
Kofilace mbi Plavë. Muhtar Pasha, valiu 
i ri i Kosovës, i cili ishte ngarkuar të 
dorëezonte Plavën e Gucinë, jo vetëm që 
dështoi, por u kërcënua se do ta priste i 
njëjti fat si i Mehmet Ali Pashës. Në vitet 
1880 rriten kërkesat për autonomi, por 
komiteti i vjetër drejtues i Lidhjes kishte 
rënë në pasivitet. Në këto kushte, Sulej-
man Vokshi, Ali Ibra, Ahmet Koronica 
e Haxhi Jonuzi krijuan më 21 mars 1881 
në Gjakovë Lidhjen e re, që në fakt këtu e 
tutje mori pushtetin në dorë. Tetë ditë më 
vonë, më 29 mars, Ali Ibra vetë i dym-
bëdhjetë nga Malësia e Gjakovës takohet 
në Prizren me Muhtar Pashën, takim aq 
shumë i dëshiruar nga valiu i Kosovës, 
Muhtari. Ata i kanë deklaruar veliut se 
nuk largohen nga Prizreni pa ia arritur 
qëllimit të tyre, autonominë.

Dekorimet e papranuara te sulltanit

Konsulli anglez shkruante se kishin 
mbi 600 veta të armatosur me vete. Lidhja 
e re kaloi në aktivitet të vrullshëm. Muhtar 
Pasha kurrë nuk pati sukses me Ali Ibrën, 
edhe pse u përpoq ta tërhiqte nëpërmjet 
gradave që ia akordoi Sulltani.

Më 13 ramazan 97 sipas kalendarit 
islamik, që i bie 18 korrik 1880, duke iu 
përgjigjur shkresës që i drejton kryemin-
istri turk për dekorimin e Ali Ibrës, krye-
sekretari i pallatit të sulltanit, Ali Riza, 
shënon: “Ali Ibra dekorohet me medaljen 
e Mexhidie të klasit IV, të cilën s’e pranoi 
kurrë. Brenda vitit sulltani kishte lëshuar 
dy dekrete për dekorimin e Ali Ibrës, të 
cilat s’i pranoi”. Ndërkaq, pas 57 vjetësh, 
qeveria e Ahmet Zogut, më 1937, sipas 
dok I/41 që gjendet në Arkivin e Shtetit, 
propozon për dekorime Ali Ibrën (37 vjet 

pas vdekjes).
Më 1880 kur pati disa lëkundje në disa 

krerë të Lidhjes, disa zyrtarë e persona 
filluan të ktheheshin. Më 6 maj 1880, 
konsulli austriako-hungarez Valdhard nga 
Prizreni njofton baronin Hajmerleper: 
“.. sikurse kam pasur nderin të raportoj 
nga të shtatë personalitetet e dëbuara 
nga Prizreni nga ana e Lidhjes në kohën 
e Muhtarit, Shaban Efendiu të ndodhet 
në Konstandinopul te djali i tij, ndërsa 
adjutanti i sulltanit, Shaip Abedin Efendi, 
te valiu në Prishtinë, ndërsa pesë të tjerët 
janë kthyer para disa ditësh nga manastiri 
në Prizren me pëlqimin e Muhtar Pashës. 
Por ky kthim nuk u pëlqen kryetarëve të 
malësorëve dhe këshillave të tyre dhe, në 
bazë të një kërkese të Lidhjes paraqitur 
dje mysafirit Ali Efendiu me disa shokë të 
tij, vendosën të bëjnë një takim me malë-
sorët në malësi me qëllim të pajtoheshin 
me Ali Ibrën, Ali Pashën (e Gucisë) dhe 
bajraktarët e tjerë”.

Në dhjetor 1880, riorganizohet Lid-
hja Shqiptare e Prizrenit por me një 
destinacion të ri, si organ për realizimin 
e autonomisë së pushtetit kalon në du-
art e elementëve të vendosur Sulejman 
Vokshi, Ymer Prizreni, Ali Ibra dhe 
Shuaip Spahiu. Avdyl Frashëri erdhi 
fshehurazi nga Stambolli ku mbahej në 
mbikëqyrje. Komiteti i Lidhjes e shpalli 
veten “Guvernë të përdorme” (Qeveri 
e përkohshme). Ali Ibra ishte anëtar i 
kësaj qeverie i ngarkuar me mbrojtjen 
dhe sigurinë. Megjithëse me një autoritet 
paksa të kufizuar, ai është në fakt kabi-
neti i parë qeveritar shqiptar pas kohës 
së Skënderbeut. Në Gjakovë, Lumë, 
Kumanovë, Tetovë, Pejë, Guci, Prizren, 
Prishtinë, Shkup, Mitrovicë, Vuçiternë, 
Gjilan, Gostivar, Dibër u dëbuan auto-
ritetet turke e u vendos pushteti i Lidhjes 
dhe “Guvernës të përdorme”.

Mbrojtja e lidhjes

Por Porta e Lartë s’mund ta linte të 
jetonte Lidhjen. Sulltani dërgoi gjeneralin 
plak e gjakatar Dervish Pashën, për të 
shuar me gjak Lidhjen Shqiptare. 3000 
forca nën komandën e Ali Ibrës e Mic 
Sokolit zunë Shtimjen. Ndërsa forcat e 
tjera nën komandën e Sulejman Vokshit 
zunë Cërnalevën.

Ali Ibër Nezës i takoi nderi historik që 
të jetë njëri ndër tre komandantët e njërës 
prej betejave më të mëdha të shekullit XIX 
për mbrojtjen e trojeve shqiptare. Në këtë 
betejë, ku ushtria turke la 1800 të vrarë, 
forcat e Lidhjes u thyen. Ali Ibra u plagos 
rëndë në këmbën e djathtë. Epika popul-
lore thotë: “Ali Ibra në vraç të zi, po i 
shkon gjaku deri në zingji….” Qytetet e 
Kosovës ranë një nga një me përjashtim 
të Gjakovës. E vetmja kështjellë e papush-
tuar mbeti malësia e Gjakovës, Tropoja, 
ku erdhën edhe Sulejman Vokshi e Ymer 
Prizreni. Ata qëndruan për disa kohë në 
shtëpinë e Ali Ibrës në Shipshan. 50 vjet 
më vonë do të qëndronte në të njëjtën 
shtëpi për shumë kohë një figurë tjetër 
e shquar e historisë shqiptare, Hasan 
Prishtina.

Më 7 maj, konsulli Shmuker nga 
Shkupi njofton ministrin e Jashtëm në 
Vjenë se 2000-3000 malësorë të Gashit 

e Krasniqes janë mbledhur pranë qafës 
së Morinës. Ata kanë edhe dy topa që i 
kanë marrë në Guci, thotë ai, dhe janë 
të vendosur për vazhdimin e rezistencës.

Ndërsa më 18 qershor 1881 kryekon-
sulli Lipih nga Shkodra lajmëron ministrin 
e Jashtëm të Vjenës, Hajmerle: “Sulejman 
Vokshi bashkë me Ali Ibrën mori kryesinë 
dhe sot që është shpirti i opozitës në malet 
e Gjakovës, i refuzoi të gjitha ofertat e 
marshallit dhe kanë mbetur deri tani të 
papërulur, por besohet se është në plan një 
atentat kundër tij. Ali Ibra që u konsiderua 
i vdekur, u shërua prej një plage që mori 
në Shtimje, e cila shkaktoi zërat e vdekjes 
së tij”. Sulejman Vokshi qëndroi 5 muaj 
në shtëpinë e Ali Ibrës në Shipshan.

Më 9 tetor 1881, konsulli Shmuker 
njofton nga Prizreni ministrin e Jashtëm 
të Vjenës, Hajmerle: “Të mërkurën, më 
5 tetor, zbritën në qytetin e Gjakovës 
së bashku me krerët e Malësisë dhe të 
Rekës, Sulejman Aga Vokshi dhe Ali 
Ibra, të cilët në kohën e sundimit të 
Lidhjes konsideroheshin si shefa më me 
influencë dhe më aktive të fiseve malore, 
duke qenë të përcjellë prej 200 të arma-
tosurve. Për të evituar konfliktet dhe për 
t’u frymëzuar besim delegatëve të tyre, 
ishte dhënë urdhër që trupat të qëndronin 
në kazermat e tyre”. Ali Ibra e Sulejman 
Vokshi me krerët e tjerë i paraqitën në 
formë ultimatumi qeverisë programin e 
tyre, që përmbante shumë pika. Shmiker 
shkruan: “Për aq sa duket, Dervish Pasha 
ka probabilitet që të marrë në konsideratë 
pjesën më të madhe të këtyre kërkesave 
dhe e gjithë do të gjejë gradualisht për-
fundimin e saj në komandimin e Sulejman 
Vokshit, Ali Ibrës…”

Më 9 nëntor 1881, në Gjakovë bëhet 
një mbledhje me gjithë përfaqësuesit 
e malësive. Mbledhja kryesohet nga 
Sulejman Vokshi e Ali Ibra, dy figurat e 
fundit të patundura të Lidhjes shqiptare. 
Mbledhja kërkon lidhjen e një bese të 
re. Po ashtu më 9 tetor konsulli austro-
hungarez Shmuker i shkruan Fon Kollajt, 
ministrit të Jashtëm të Vjenës: “…Krahas 
me organet e portës, ne posedojmë edhe 
një lloj qeverie provizore, kështu vazhdon 
të më shkruajë konfidenti im-, ose të 
themi më mirë, një formë TRIUMVI-
RATI të përbërë nga shefat Sulejman 
Vokshi, Ali Ibra dhe bajraktarit të 
Krasniqes, që është nominal, por në 
fakt organi që i shkon me tepër fjala 
në rrethin e Gjakovës… Flitet se Ali 
Pasha është bashkuar fshehurazi me fiset 
malore të Gjakovës dhe i bashkuar me 
ta, ai shpreson që me kalimin e kohës 
të formojë një shtet të vogël brenda në 
shtet”… Pra, Gjakova mbeti përherë në 
duart e kryengritësve. Dervish Pasha, 
me tituj, grada e terror, me format e 
tij theu shume krerë të Lidhjes. Sipas 
burimeve popullore edhe Ali Ibër Nezës 
i dha titullin “Pashë”, me rekomandimin 
e sulltanit, por Ali Ibra e hodhi poshtë 
me indiferentizëm e përbuzje. Ai nuk 
e zëvendësoi kapuçin, plisin e bardhë 
shqiptar me festen e kuqe turke. Ali Ibër 
Nezaj vazhdoi përpjekjet e tij për çështjen 
kombëtare deri në fund të jetës se tij. 
Vdiq në sarajet e tij në Osek, në dalje të 
Gjakovës, ndërkohë që ky qytet do të ketë 
dhe një shesh me emrin dhe shtatoren e tij.

nga aLma miLe

Sipas burimeve angleze: Si e mbrojti 
Ali Ibër Neza, Lidhjen e Prizrenit

185-vjetori i lindjes së patriotit të madh nga Tropoja

Më 14 nentor 2020,  u ngrit në qytetin Bajram Curri, permedorja e Ali Iber Neza,  
një ndër themeluesit dhe drejtuesit kryesorë ushtarakë të Lidhjes Shqiptare të Prizrenit

Ali Ibër Neza lindi në 
Shipshan-Tropojë,  në 
vitin 1835 dhe vdiq në 20 
prill 1900. Ali Ibër Neza 
ishte delegat në moshën 43 
vjeçare në Lidhjen Shqip-
tare të Prizrenit. Ali Ibra u 
zgjodh në komitetin dre-
jtues të Lidhjes së Prizrenit 
dhe u emërua zëvëndës 
komandat i Përgjithshëm 
i Forcave Ushtarake të 
Lidhjes. 

A
steroidi (101429) 1998 
VF31, që tani po lëviz 
pranë Marsit, mund të 
jetë “binjaku i humbur” 

i Hënës. Kjo hipotezë magjepsëse 
e sugjeruar është rezultat i studimit 
të përbërjes së tij kimike nëpërmjet 
analizës së dritës së pasqyruar, i bërë 
falë një spektrografi të montuar në 
teleskopin ESO të Observatorit të 
Europës Jugore, në Kili.

“Spektri i këtij asteroidi të veçantë 
duket se gjurmon atë të disa pjesëve të 
Hënës, ku ekspozohet shtrati shkëm-
bor, që korrespondojnë me male dhe 
kratere”, tha Galin Borisov, nga 

Një asteroid mund të jetë 
“binjaku i humbur” i Hënës

“Spektri i këtij asteroidi të veçantë duket se gjurmon atë të disa pjesëve të Hënës, 
ku ekspozohet shtrati shkëmbor, që korrespondojnë me male dhe kratere”

Eshtrat e “Zonjës së Bi-
etikow” u zbuluan rastësisht 
në maj gjatë punimeve në 

Bietikow, në rajonin e Branden-
burgut, i cili kufizon Berlinin. 
“Zonja e Bietikow” me shumë 
gjasa jetoi në vitet 3 400 dhe 3 
300 para Krishtit. Kjo grua, e cila 
mendohet të ketë vdekur kur ishte 
rreth të dyzetave, mendohet të ketë 
qenë bashkëkohëse e Etzit, “burrit 
të akullit”, mbetjet e mumifikuara 
të të cilit u zbuluan në 1991 në një 
akullnajë Alpine, në kufirin midis 
Italisë dhe Austrisë.

“Kështu që ju mund të kraha-
soni Ötzi dhe zonjën nga Bietikow 
përsa i përket periudhës. Por 
zbulimi i burrit nga Tisenjoch, 
domethënë Otzi, ishte shumë më 
spektakolar përsa i përket gjendjes 
së ruajtjes” , theksoi arkeologu 

Arkeologji:
Zbulohet afër Berlinit “Zonja e Bietikow” 5.000 vjeçare

Observatori “Armagh”.
“Për shkak të kësaj ngjashmërie, 

nuk mund të përjashtohet fakti që 
asteroidi të jetë një fragment i Hë-
nës, që u shkëput gjatë një goditje 
gjigante në agimin e Sistemit Diellor, 
përplasje pas së cilës ai mund të ketë 
arritur orbitën e Marsit, ku ka mbetur 
i bllokuar”, sqaroi ai.

Sado intriguese është, kjo hipo-
tezë nuk është e vetmja e propozuar. 
Në fakt ekziston një tjetër sipas të 

cilit asteroidi nuk ka lidhje me Hë-
nën, por ka përfunduar duke i ngjarë 
asaj për shkak të ekspozimit të gjatë 
ndaj ndryshimit të kushteve të klimës 
hapësinore, e kushtëzuar nga rreza-
timi diellor.

Më në fund, një hipotezë e tretë 
argumenton se asteroidi mund të jetë 
një “fëmijë” i Marsit, sepse është i 
pasur me piroksen, një mineral që 
gjendet në shtresën e jashtme të kores 
së Planetit të Kuq.

Kina ka dërguar në hapësirë satelitin e parë eksperimental 6G. ”Sateliti 
eksperimental 6G do të verifikojë teknologjinë e komunikimit terahertz 

(THz) në hapësirë, një përparim në komunikimin hapësinor”, njoftoi më 5 
nentor 2020, e përditshmja shtetërore “Global Times”. ”Sateliti 6G ishte midis 
tre satelitëve kinezë të lëshuar me sukses në orbitë, së bashku me 10 satelitë 
komercialë për ndjesi nga distanca të zhvilluar nga kompania argjentinase 
Satellogic”, thuhet në raport.

Kina lëshon satelitin 
e parë eksperimental 6G

Philipp Roskoschinsky. “Ishte një 
mumje natyrore. Kjo do të thotë që 
jo vetëm kockat u ruajtën, por edhe 
të gjitha llojet e lëndëve organike, 
lëkura, organet, etj”, shton ai.

Në Brandenburg, jo shumë larg 
kufirit me Poloninë, vetëm eshtra, 
me mbetje veshjesh, u zbuluan, 
rastësisht, gjatë punimeve tokësore 
për ndërtimin e turbinave me erë. 
Sidoqoftë, këto mbetje tregojnë se 
kjo grua u varros gjatë periudhës 
neolitike, më shumë se 5 000 vjet më 
parë, në pozicion kërrusjeje, një nga 
format më të vjetra të varrosjes të të 
vdekurve.

“Disa eshtra të “Zonjës së Bi-
etikow” janë tashmë udhëzuese. Në 
atë kohë, drithërat futeshin në ush-
qimin e përditshëm dhe tregtinë”, 
tregon arkeologu. “Në krahasim 
me kafshët, drithërat mund të ruhen 

më mirë dhe të përdoren më lehtë si 
mjet pagese. Sidoqoftë, kjo shpesh 
ka çuar në përkeqësim të gjendjes 
shëndetësore të popullatës”, shton 
Roskoschinsky.

“Disa dhëmbë janë mjaft të konsu-
muar, ju mund ta shihni këtu”, thek-
son Bettina Jungklaus, gjithashtu 
n j ë  a rkeo loge ,  duke  de t a jua r 
kockën e noful lës  së skele t i t . 
“Normalisht ka smalt në sipërfaqen 
e dhëmbëve. Këtu, sidoqoftë, ajo 
është shumë e konsumuar, e ngrënë 
(…) smalti atje mungon plotësisht 
dhe kjo na lejon të nxjerrim për-
fundime në lidhje me ushqimin. 
Ai ishte padyshim shumë i pasur 
me fibra, shumë i rëndë”, sipas 
arkeologut. Ekzaminimet shtesë 
tani do të përcaktojnë nëse gruaja 
është me të vërtetë nga ky rajon 
ose nëse ajo ka emigruar.

 LUFTA Me COVID-19

Mjekët e Forcave të Armatosura 
në frontin e parë të shërbimit


